
Adroddiad terfynu ar gyfer cynllun peilot cymhwyster Ymarferydd Gwasanaethau Cymdeithasol Lefel 4 City & Guilds

Cefndir 

Mae’r adroddiad hwn yn rhoi trosolwg o raglen beilot cymhwyster Ymarferydd Gwasanaethau Cymdeithasol (YGC). Mae'n egluro'r newidiadau a wnaed i ddiwallu anghenion y myfyrwyr yn y garfan gyntaf yn well, ac i wella'r rhaglen yn gyffredinol. Nod y cymhwyster YGC yw rhoi'r sgiliau a'r wybodaeth hanfodol sydd eu hangen ar fyfyrwyr ar gyfer eu rôl fel ymarferydd gwasanaethau cymdeithasol, gan gynnwys agweddau damcaniaethol ac ymarferol y rôl.

Er mwyn bodloni gofynion y Ddeddf Gwasanaethau Cymdeithasol a Llesiant, rhaid i ymarferwyr sy’n cynnal asesiadau gofal a chymorth feddu ar y sgiliau, yr hyfforddiant a’r cymwysterau priodol. Dylai ymarferwyr feddu ar gymhwyster gofal cymdeithasol lefel 4 neu uwch. Dylai hyn gynnwys gwybodaeth a sgiliau i gynnal asesiadau sy'n canolbwyntio ar yr unigolyn, o dan oruchwyliaeth ymarferydd gofal cymdeithasol neu ymarferydd gwaith cymdeithasol cofrestredig.

Cyn i gymhwyster galwedigaethol Ymarferydd Gwasanaethau Cymdeithasol Lefel 4 City & Guilds gael ei ddatblygu, yr unig opsiwn i fodloni’r gofyniad hwn oedd Tystysgrif Addysg Uwch y Brifysgol Agored mewn Ymarfer Gofal Cymdeithasol (Cymru) - K102 a K123, a elwir hefyd yn Wobr Ymarferydd Gwasanaethau Cymdeithasol. 

Datgelodd adborth gan y sector fod pobl eisiau mwy o ddewis, gan nad oedd llwybr addysg uwch y Brifysgol Agored yn addas i bawb. Roedd rhai pobl yn ffafrio llwybr galwedigaethol ac nid oedd pawb eisiau gwneud gradd mewn gwaith cymdeithasol. O ganlyniad, ffurfiodd awdurdodau lleol, colegau addysg bellach, Gofal Cymdeithasol Cymru a City & Guilds gonsortiwm i ddatblygu a rheoli rhaglen brentisiaeth, a elwir yn gymhwyster Ymarferydd Gwasanaethau Cymdeithasol Lefel 4 City & Guilds.

Cynnwys a darpariaeth

Mae cymhwyster Ymarferydd Gwasanaethau Cymdeithasol Lefel 4 City & Guilds yn gymhwyster dysgu seiliedig ar waith dwy flynedd o hyd. Mae ar gael drwy gyllid fframwaith prentisiaethau ac mae wedi cael ei ddarparu ers mis Medi 2022 yn ne-ddwyrain a de-orllewin Cymru gan ddau sefydliad addysg bellach – Coleg Pen-y-bont ar Ogwr a Choleg Gŵyr Abertawe. Mae'r flwyddyn gyntaf yn rhaglen a addysgir, a gyflwynir drwy'r colegau naill ai'n rhithwir neu wyneb yn wyneb. 

Mae’r rhaglen a addysgir yn cynnwys:

· deall deddfwriaeth yng nghyd-destun rôl Ymarferydd Gwasanaethau Cymdeithasol 

· ymarfer proffesiynol

· deall damcaniaethau a modelau a’u perthynas ag ymarfer sy’n canolbwyntio ar yr unigolyn / y plentyn, a dulliau gwaith sy’n seiliedig ar hawliau

· deall ffactorau sy’n cyfrannu at unigolion a / neu ofalwyr sydd angen gofal a chymorth

· cefnogi’r broses asesu, y gwaith cymorth, a’r broses o gynllunio gofal

Mae uned diogelu unigolion hefyd, ond wrth ddatblygu'r rhaglen addysgu, penderfynwyd y byddai awdurdodau lleol yn darparu hyfforddiant diogelu yn fewnol, i’r lefel sy’n ofynnol ar gyfer y rôl. 

Mae ail flwyddyn y rhaglen yn ffocysu ar asesu ymarfer yng ngweithle’r myfyriwr gan addysgwr ymarfer. 

Un o ofynion cymhwyster Ymarferydd Gwasanaethau Cymdeithasol City & Guilds yw bod yn rhaid i bob asesiad cymhwyster gael ei wneud gan weithiwr cymdeithasol cymwysedig. Er mwyn sicrhau bod cyflenwad o aseswyr cymwysedig, ynghyd â mynediad at gyllid prentisiaethau, rhaid i awdurdodau lleol, darparwyr dysgu seiliedig ar waith a City & Guilds, sydd wedi’u contractio i ddarparu rhaglenni prentisiaeth, weithio mewn partneriaeth.

Llywodraethu'r cynllun peilot

Cafodd dull partneriaeth Cymru gyfan ei greu i oruchwylio’r cynllun peilot, gan ddefnyddio’r arbenigedd ym mhob rhanbarth (De-ddwyrain a De-orllewin Cymru – mae gan Ogledd Cymru sedd yn y grŵp Cenedlaethol er gwybodaeth yn unig, ond nid oedd wedi mynegi diddordeb mewn cymryd lleoedd), City & Guilds, y corff dyfarnu a chynrychiolaeth o Gofal Cymdeithasol Cymru.

· cyflwyno rhaglen ddysgu’r cynllun YGC yn gyson 
· datblygu adnoddau i gefnogi’r gwaith o gyflwyno'r rhaglen 
· rhaglenni’n cael eu harwain a’u gyrru gan bartneriaethau rhwng cyflogwyr a darparwyr dysgu. 

Y ddau grŵp partneriaeth yw’r Grŵp Partneriaeth YGC Rhanbarthol (Consortiwm) a’r grŵp YGC Cenedlaethol.

Grŵp Partneriaeth YGC Rhanbarthol (Consortiwm) 
Sefydlwyd Consortiwm YGC drwy gytundeb ar 22 Mawrth 2021 i:
· gyfuno adnoddau fel bod y cymhwyster YGC yn cael ei gyflwyno a’i asesu’n fedrus
· sicrhau a monitro dyfodol a hyfywedd hirdymor y cymhwyster yn barhaus, er mwyn bodloni gofynion cymwysterau awdurdodau lleol
· caniatáu opsiwn arall ar gyfer cymhwyster seiliedig ar waith i'r llwybr addysg uwch (Prifysgol Agored) ac i'r cymhwyster fod ar gael yn rhwydd i awdurdodau lleol a myfyrwyr
· manteisio i’r eithaf ar y cyllid prentisiaethau sydd ar gael drwy weithio mewn partneriaeth â darparwyr enillion seiliedig ar waith

Mae gwaith y grŵp rhanbarthol yn ymwneud yn benodol â chyflwyno cymhwyster YGC City & Guilds yn genedlaethol er mwyn cynyddu a hyrwyddo ymwybyddiaeth o gymhwyster YGC City & Guilds. Roedd y bartneriaeth ar gyfer y garfan gyntaf yn cynnwys 11 awdurdod lleol, gyda Chyngor Castell-nedd Port Talbot yn chwarae rôl gydlynu arweiniol. 

Yr awdurdodau lleol yw:

· Cyngor Bwrdeistref Sirol Pen-y-bont ar Ogwr
· Cyngor Sir Gâr 
· Cyngor Dinas a Sir Abertawe
· Cyngor Bwrdeistref Sirol Merthyr Tudful
· Cyngor Bwrdeistref Sirol Castell-nedd Port Talbot
· Cyngor Sir Penfro
· Cyngor Sir Powys
· Cyngor Bwrdeistref Sirol Rhondda Cynon Taf
· Cyngor Dinas Casnewydd 
· Cyngor Bwrdeistref Sirol Torfaen 
· Cyngor Sir Fynwy

· Y grŵp YGC Cenedlaethol
Mae gan waith y grŵp cenedlaethol drosolwg ehangach a mwy strategol na’r consortiwm. Mae’n edrych ar y rhaglen reoli gyfan ar gyfer cymhwyster YGC City & Guilds, a’r gwaith o ymgysylltu ag addysg uwch (AU) sy’n gysylltiedig â blwyddyn gyntaf y cwrs gradd mewn gwaith cymdeithasol. Mae’r consortiwm yn adrodd i’r grŵp cenedlaethol ar faterion penodol lle mae angen gwneud penderfyniadau lefel uwch a chytuno arnynt. 

Pwrpas y grŵp cenedlaethol yw: 

· goruchwylio’r gwaith o gyflwyno cymhwyster YGC City & Guilds yn genedlaethol, gan gael adborth gan y consortiwm a’i gefnogi yn ei waith
· cynnal y cysylltiad â Thystysgrif Addysg Uwch y Brifysgol Agored mewn Ymarfer Gofal Cymdeithasol (Cymru) fel cywerthedd ar gyfer blwyddyn gyntaf y cwrs gradd mewn gwaith cymdeithasol
· cynyddu a hyrwyddo ymwybyddiaeth o gymhwyster YGC City & Guilds a’i gysylltiad â Thystysgrif Addysg Uwch mewn Ymarfer Gofal Cymdeithasol (Cymru) y Brifysgol Agored fel cywerthedd ar gyfer blwyddyn gyntaf y cwrs gradd mewn gwaith cymdeithasol
· bod yn rhan o’r broses o adolygu modiwlau addysgu i fodloni’r cymhwyster YGC, fel eu bod yn dal yn unol â Thystysgrif Addysg Uwch y Brifysgol Agored mewn Ymarfer Gofal Cymdeithasol (Cymru)
· monitro'r amserlenni ar gyfer gwneud cais am y cwrs gradd gwaith cymdeithasol gyda'r Brifysgol Agored, i wneud yn siŵr bod cwblhau'r YGC yn ategu proses ymgeisio trosglwyddiad credyd y Brifysgol Agored


Cofrestriadau carfan un - grŵp peilot

Darparodd y consortiwm wybodaeth am y cwrs YGC a ffurflenni cais i gynrychiolwyr pob awdurdod lleol. Dewisodd pob awdurdod lleol ei ymgeiswyr ei hun yn seiliedig ar y meini prawf ymgeisio. Cyflwynwyd ceisiadau’n uniongyrchol i’r darparwr dysgu seiliedig ar waith (Coleg Pen-y-bont ar Ogwr a Choleg Gŵyr Abertawe) erbyn y dyddiad cau. Fe wnaeth y colegau brosesu’r ceisiadau a chyrchu’r cyllid prentisiaethau. 

Nifer a gofrestrodd: 30

Nifer a orffennodd: 
· 20 ardystiedig


Niferoedd a dynnwyd yn ôl yn y flwyddyn gyntaf: wyth
· tri oherwydd newid rôl
· tri oherwydd iechyd meddwl / straen
· un oherwydd rhesymau personol a ddim yn gallu ymrwymo i’r cwrs
· un am resymau nas datgelwyd

Nifer sydd wedi’u gwahardd*: dau
· un oherwydd mamolaeth
· un oherwydd rhesymau personol. 

*dyma’r derminoleg a ddefnyddir gan y colegau a’r canllawiau cyllido prentisiaethau. 



[image: Siart pei sy'n dangos cofrestriadau carfan un]


Adborth gan fyfyrwyr

Cynhaliodd y colegau werthusiadau cynhwysfawr, gan gasglu adborth y myfyrwyr ar bwynt canol blwyddyn un, diwedd blwyddyn un a diwedd blwyddyn dau. Roedd yr adborth yn rhoi dealltwriaeth werthfawr o effaith y cwrs, ei berthnasedd i rolau proffesiynol myfyrwyr a sut y gellid ei wella.

Roedd y cwestiynau ar gyfer canol blwyddyn un a diwedd blwyddyn un yn canolbwyntio ar elfen a addysgir y cymhwyster, a dysgu, gwybodaeth a hyder y myfyrwyr.
 
Roedd y cwestiynau o ddiwedd yr ail flwyddyn yn canolbwyntio ar sut roedd y myfyrwyr wedi defnyddio’r hyn roeddent wedi’i ddysgu yn ymarferol wrth gael eu hasesu yn eu gweithleoedd, a phroses asesu eu hymarfer.

Yn gyffredinol, roedd y canlyniadau'n dangos bod cynnwys y cwrs yn alinio’n agos â'u rolau a'u cyfrifoldebau, gan gynnig deunyddiau diddorol ac effeithiol. Soniodd myfyrwyr am ddatblygiadau yn eu gwybodaeth a'u sgiliau, gyda rhai wedi integreiddio'r gwersi a ddysgwyd i'w hymarfer bob dydd. Dywedodd y myfyrwyr fod y cwrs yn cefnogi eu twf a’u datblygiad proffesiynol yn effeithiol, gan wella eu galluoedd yn eu rolau.                                    
Yn gyffredinol, roedd yr adborth yn pwysleisio bod cyflymder y cwrs yn hylaw, gan roi amser i ymarferwyr astudio. Ond dywedodd rhai bod cydbwyso gwaith ac astudio yn gallu bod yn anodd, yn enwedig lle na neilltuwyd amser astudio. 
Roedd anawsterau cychwynnol mewn perthynas â’r amserlen a chyflymder yr asesiadau oherwydd mai hon oedd y garfan gyntaf. Tynnir sylw at hyn yn yr adran heriau, ac mae adborth y myfyrwyr wedi cael ei ystyried ac addasiadau wedi’u gwneud.
Cafwyd adborth cymysg ynghylch amlder ac ansawdd y cyswllt ag aseswyr mewnol, a oedd yn darparu’r gefnogaeth a’r eglurder angenrheidiol ynghylch dulliau asesu. Unwaith eto, amlygir hyn yn yr adran heriau. Ystyriwyd yr adborth a gwnaed addasiadau, gan fod y gefnogaeth hon yn hanfodol wrth baratoi myfyrwyr ar gyfer y drafodaeth broffesiynol (Tasg E).

Mae adborth manwl yn atodiad 1.

Adborth gan gyflogwyr – holiadur

Gwnaethom anfon holiadur adborth at reolwyr / cyflogwyr yr 17 myfyriwr a gwblhaodd y cymhwyster Ymarferwr Gwasanaethau Cymdeithasol Lefel 4 (YGC) City & Guilds, ac a gafodd eu hardystio ar ei gyfer. Fe wnaethon ni ofyn iddyn nhw sut mae cyflawni’r cymhwyster wedi effeithio ar ymarfer y gweithwyr.


Cafwyd adborth cadarnhaol am wybodaeth y gweithwyr, ac roedd hyder yn gadarnhaol. 

Enghreifftiau o adborth 

· “Mae wedi annog mwy o fyfyrio”
· “Mwy o hyder wrth ddelio â phobl a rhoi cyngor” 
· “Gwellodd eu hymarfer a’u gallu i wneud eu gwaith”
· “Cael sylfaen wybodaeth lawer ehangach am asesu a deddfwriaeth”

Rhoddodd y cyflogwyr a’r rheolwyr enghreifftiau o sut roedd rhai o’r gweithwyr wedi gwreiddio eu gwybodaeth a’u dysgu yn eu hymarfer ers cwblhau’r cymhwyster YGC. 

· “Yn fwy abl i eirioli’n gadarn dros unigolion gyda gweithwyr proffesiynol eraill” 
· “Cymhwyso lefel uwch o ddadansoddi beirniadol wrth asesu a chynorthwyo gydag asesiadau rhagarweiniol” 

Roedd pawb a ymatebodd yn teimlo bod cynnwys y cymhwyster YGC yn berthnasol i rôl y gweithiwr ac y byddent yn argymell y cymhwyster i eraill.

Mae adborth manwl yn atodiad 2.

Adborth asesu gan asesydd allanol City & Guilds

Gwnaeth proffesiynoldeb ac ymrwymiad y myfyrwyr argraff fawr ar yr asesydd allanol, ac ansawdd y dystiolaeth a gyflwynwyd ganddynt a’u hymgysylltiad â’r broses asesu a chymhwyso allanol. Yn yr adroddiad, nododd yr asesydd allanol bwyntiau penodol o arfer da o ran paratoi ar gyfer ymarfer a arsylwyd, rhwng y myfyriwr, y rheolwr a’r addysgwr ymarfer, sy’n ganolog i benderfyniadau diogel a dibynadwy gan yr asesydd. 

Proses sicrhau ansawdd City & Guilds / Adborth gan y swyddog sicrhau ansawdd allanol 

Cynhaliwyd ymweliadau gan swyddog sicrhau ansawdd allanol â’r ddau goleg sy’n darparu’r cymhwyster YGC, sef Coleg Gŵyr Abertawe a Choleg Pen-y-bont ar Ogwr, er mwyn gallu cwblhau ac ardystio’r cymhwyster.  

Yn ystod yr ymweliadau, edrychodd y swyddog sicrhau ansawdd allanol ar ddetholiad o dasgau ar gyfer pob un o’r myfyrwyr a’r holl brosesau sicrhau ansawdd mewnol. Gelwir hyn yn ‘samplu’.

Dywedodd y swyddog sicrhau ansawdd allanol:

· mae’r colegau yn rhan o gonsortiwm sy’n cynnal digwyddiadau safoni ar y cyd. Mynychir y rhain gan diwtoriaid ac aseswyr colegau sy’n darparu tystiolaeth arsylwi
· mynychodd myfyrwyr y coleg am y flwyddyn gyntaf, gan ddilyn cwrs a addysgwyd a oedd yn darparu’r wybodaeth ofynnol 
· cynhaliwyd cyfweliadau dros y ffôn gyda thri myfyriwr: 
· a wnaeth gadarnhau’r broses sefydlu  
· a roddodd gyfrif am y camau yn eu teithiau fel myfyrwyr 
· a oedd yn fodlon ar faint o gefnogaeth a ddarparwyd gan eu haseswyr 
· a wnaed sylwadau cadarnhaol ar yr effaith y mae’r hyfforddiant wedi’i chael ar eu hymarfer.
· roedd yr holl waith a welsant wedi cael ei asesu ar sail tystiolaeth, yn unol â strategaethau asesu 
· roedd gweithgareddau sicrhau ansawdd mewnol ar gyfer yr holl waith a welsant, ac roedd adroddiadau ffurfiannol a chrynodol yn rhoi arweiniad clir i aseswyr ar brosesau a dyfarniadau
· roedd trafodaeth gyda’r cydlynydd sicrhau ansawdd / swyddogion sicrhau ansawdd mewnol ynghylch yr angen i ddatblygu arferion sicrhau ansawdd mewnol er mwyn safoni arferion y consortiwm.


Yn ystod yr ymweliad, dangosodd Coleg Gŵyr Abertawe sut maen nhw’n defnyddio portffolio ar-lein i gofnodi llais y myfyrwyr a sut maen nhw’n cofnodi’r gwaith o gynllunio sesiynau ac adborth ac adolygiadau dysgu seiliedig ar waith.  

[bookmark: _Hlk188366024]Mae’r swyddog sicrhau ansawdd mewnol yng Ngholeg Gŵyr Abertawe wedi cyflwyno rhestr wirio i aseswyr ar gyfer Gateway a fydd yn cael ei defnyddio i gadarnhau tasgau cerrig milltir a safoni’r ddarpariaeth. 

[bookmark: _Hlk188457665]Gateway yw’r pwynt lle mae’r rhaglen coleg sy’n seiliedig ar ddysgu yn dod i ben a’r cyfnod Asesiad Pwynt Terfyn (EPA) yn dechrau. Creodd rhestr wirio’r asesydd amlinelliad o’r amserlenni i alluogi myfyrwyr i ennill y cymhwyster o fewn y dyddiadau gorffen disgwyliedig ac i gwrdd â’r porth ar gyfer asesu allanol ar gyfer Tasg E.


Rhoddodd myfyriwr o Ben-y-bont ar Ogwr adborth cadarnhaol pan gafodd ei gyfweld gan y Swyddog Sicrhau Ansawdd Allanol, gan nodi gwerth y cwrs:

“Mae pob un ohonoch chi wedi bod yn gefnogol iawn ac rydw i wedi dysgu cymaint. Rydych chi wedi gwneud gwahaniaeth i sut rydw i’n ysgrifennu fy nghynlluniau gofal a chymorth ac wedi dysgu llawer o sgiliau newydd i mi, fel ymarfer myfyriol.”


Roedd yr adroddiadau adborth Sicrhau Ansawdd Allanol ar gyfer y ddau goleg yn adeiladol ac yn cynnwys myfyrdodau cadarnhaol gan fyfyrwyr. Roeddent yn dangos arfer da wrth asesu cofnodion myfyriol Tasg C 8040-13, sy'n cynnwys adolygiadau cefnogol i fyfyrwyr. Mae’r canolfannau’n parhau i ddarparu profiad rhagorol i fyfyrwyr, fel y mae wedi’i gofnodi’n glir drwy gydol taith y myfyriwr. Nododd yr adroddiad fân gamau gweithredu i wella prosesau’r canolfannau: 

· cynghorwyd y canolfannau i adolygu cynlluniau samplu’r swyddogion sicrhau ansawdd mewnol, i gynnwys yr holl bwyntiau cyffwrdd ansawdd a nodwyd yn y strategaeth sicrhau ansawdd mewnol. Nod y pwyntiau cyffwrdd ansawdd yw sicrhau bod ansawdd yn cael ei ymgorffori ar bob cam o daith myfyriwr. Mae hyn yn helpu i sicrhau bod gweithdrefnau sicrhau ansawdd mewnol yn sicrhau cywirdeb a chysondeb rhwng marcwyr / aseswyr, o ran sut maen nhw’n defnyddio ac yn dehongli canllawiau’r cymhwyster a’r dogfennau asesu. Mae strategaethau a gweithdrefnau sicrhau ansawdd mewnol yn cael eu hadolygu fel rhan o waith monitro sicrhau ansawdd allanol parhaus ar gyfer y cymhwyster hwn.

· roedd y Swyddog Sicrhau Ansawdd Allanol yn cwestiynu sut mae DPP yr addysgwyr ymarfer yn cael ei gofnodi a’i fonitro. Mae hyn yn cael ei drafod ar hyn o bryd rhwng y consortiwm a darparwyr hyfforddiant, er mwyn cael dull gweithredu safonol.  

Argymhellodd y Swyddog Sicrhau Ansawdd Allanol y dylid ardystio’r holl fyfyrwyr a samplwyd ar gyfer y ddau goleg. Roedd hyn yn golygu bod y colegau’n gallu hawlio tystysgrifau terfynol ar gyfer y cymhwyster Ymarferydd Gwasanaethau Cymdeithasol ar gyfer yr holl fyfyrwyr a oedd wedi cwblhau’r cwrs. Ym mis Ionawr 2025, bydd proses debyg ar gyfer ardystio’r myfyrwyr sydd eto i gwblhau’r cwrs.


Heriau a newidiadau’r flwyddyn gyntaf, a pha gamau a gymerwyd

1. Anawsterau aseswyr allanol 

Caiff aseswyr allanol eu recriwtio gan City & Guilds i gynnal yr asesiad allanol a phenderfynu ar y penderfyniad asesu terfynol ar gyfer pob ymgeisydd sy'n cwblhau elfen asesu allanol y cymhwyster hwn. 
I ddechrau, roedd gan City & Guilds broblemau wrth gyflogi asesydd allanol, roedd hyn oherwydd ymrwymiadau gwaith yr asesydd allanol a'r gwaith cyfyngedig sydd oedd ar gael gan City and Guilds. Creodd hyn anawsterau wrth gydlynu amseriadau'r asesiadau terfynol rhwng yr asesydd allanol a'r ddau goleg.

Pa gamau a gymerwyd?

Mae City & Guilds wedi ymgorffori’r asesiad allanol o brosesau YGC mewn rôl gyfun, ac wedi recriwtio asesydd allanol.

2. Adborth yr addysgwr ymarfer am ofynion Tasg C – cofnod myfyriol o ymarfer

Rhaid i fyfyrwyr Tasg C ddangos tystiolaeth o fyfyrio mewn ymarfer.

Rhaid iddyn nhw gynhyrchu cofnod myfyriol parhaus sy’n cael ei ddiweddaru’n rheolaidd drwy gydol y cyfnod asesu, gan roi manylion eu myfyrdodau eu hunain a’u hymatebion i sefyllfaoedd a wynebwyd ganddynt. Ond roedd meysydd ymarfer na chafodd sylw yn eu cofnodion myfyriol o’r cyfnod asesu.

Os nad yw myfyrwyr wedi cefnogi unrhyw un o'r grwpiau a restrir yn y canllawiau asesu, rhaid iddyn nhw ddarparu datganiad myfyriol ychwanegol. Dylai’r datganiadau hyn ystyried eu gwybodaeth a’u dealltwriaeth o sut i gefnogi unigolion o’r grwpiau hyn a sut y byddent yn cymhwyso hyn yn ymarferol yn eu rôl fel Ymarferydd Gwasanaethau Cymdeithasol.

Dyma’r grwpiau:
· plant a phobl ifanc, gan ystyried eu camau datblygu
· teuluoedd a gofalwyr
· unigolion ag anabledd neu amhariad corfforol
· unigolion sy'n byw gydag afiechyd meddwl
· unigolion sy'n byw â dementia 
· unigolion ag anableddau dysgu a / neu awtistiaeth
· unigolion sydd ag amhariad ar y synhwyrau 
· unigolion sydd wedi cael anaf i’r ymennydd
· unigolion sy’n defnyddio neu’n camddefnyddio sylweddau
· unigolion a fyddai’n elwa o gael mynediad at eiriolaeth

Mae’r pecyn asesu cyfan yn cael ei ryddhau ymlaen llaw i’r myfyriwr ac mae’r myfyriwr yn gweithio drwy’r tasgau asesu yn eu trefn. 

Cyflwynir Tasg C fel eu gwaith terfynol a rhoddir adborth ac asesir pob un o’r 10 maes ar y diwedd.

Rhoddodd aseswyr addysgwyr ymarfer adborth bod hyn yn achosi problemau oherwydd nad oeddent yn gallu rhoi adborth asesu ffurfiannol o bryd i’w gilydd, fel y byddent ar gyfer Ymarferydd Gwaith Cymdeithasol y Brifysgol Agored. 

Byddai asesiad ffurfiannol i gefnogi dysgu myfyrwyr yn nodi unrhyw gryfderau, gwendidau ac anghenion dysgu ar hyd y ffordd ac yn asesu sut i ddiwallu’r anghenion dysgu hynny.  

Pa gamau a gymerwyd?

Cytunodd City & Guilds y gallai myfyrwyr gyflwyno eu cyfrifon myfyriol mewn setiau o dri a derbyn asesiad ffurfiannol ac arweiniad ar gyfer dysgu ar y rhain.

3. Defnyddio'r ferf ‘disgwyliad’ 

Rhoddodd colegau ac addysgwyr ymarfer adborth drwy’r consortiwm fod y ferf ‘disgwyliad’ yn Nhasg D yn heriol ac yn agored i’w ddehongli. Y ferf wreiddiol a ddefnyddiwyd oedd ‘ymgymryd’, yn enwedig mewn perthynas ag asesu. Ond ni wnaeth rhai myfyrwyr ymgymryd â'r broses asesu gyfan, er eu bod yn cyfrannu at rannau.   

Geiriad gwreiddiol: 

Yng nghyd-destun eich rôl fel Ymarferydd Gwasanaethau Cymdeithasol, byddwch yn cael eich arsylwi’n ymarferol wrth i chi:

1. ymgymryd â'r broses asesu gydag unigolyn a / neu ofalwr 
2. ymgymryd â'r broses gynllunio gofal a chymorth gydag unigolyn a / neu ofalwr 
3. ymgymryd â'r broses adolygu cymorth gydag unigolyn a / neu ofalwr

Pa gamau a gymerwyd?

Cafwyd trafodaethau gyda’r sefydliad dyfarnu ynghylch sut y gellid cywiro hyn fel nad oedd unrhyw fyfyriwr dan anfantais. Cytunwyd y byddai’r ferf yn cael ei newid er mwyn rhoi mwy o hyblygrwydd. 

Geiriad newydd:

Yng nghyd-destun eich rôl fel Ymarferydd Gwasanaethau Cymdeithasol, byddwch yn cael eich arsylwi’n ymarferol wrth i chi: 

1. cyfrannu at y broses asesu gydag unigolyn a / neu ofalwr
2. cyfrannu at y broses gynllunio gofal a chymorth gydag unigolyn a / neu ofalwr
3. cyfrannu at y broses adolygu cymorth gydag unigolyn a / neu ofalwr 

4. Amseriad Uned 444

Yn dilyn adborth, fe wnaeth y colegau fyfyrio ar ddarparu'r unedau YGC ar gyfer carfannau'r dyfodol.

Pa gamau a gymerwyd?

Bydd Uned 444 yn cael ei chyflwyno’n gynharach yn y cymhwyster gan ei bod yn uned bwysig y mae angen i’r myfyrwyr wybod amdani yn gynnar. Mae deall y broses sy’n ymwneud ag asesu yn cael effaith ar eu gwaith ffurfiannol. 

Mae’r gwaith ffurfiannol yn gweithio’n llawer gwell i uwchsgilio a pharatoi myfyrwyr ar gyfer y tasgau crynodol.

5. Asesu crynodol

Mae addysgwyr ymarfer yn darparu asesiad crynodol i’r myfyrwyr. Mae hyn yn digwydd ar ôl i’r dysgu cael ei gwblhau ac mae’n darparu gwybodaeth ac adborth sy’n gwerthuso’r addysgu a’r dysgu o’r flwyddyn gyntaf. Mae'r asesiad yn gwerthuso dysgu'r myfyrwyr yn erbyn safonau'r YGC. Ar adeg yr asesiad crynodol, penderfynir a yw’r myfyriwr wedi pasio.

Pa gamau a gymerwyd?

Mae Coleg Gŵyr Abertawe a Choleg Pen-y-bont ar Ogwr yn awgrymu y dylid cynnal sesiynau safoni gyda’r aseswyr ymarfer cyn yr asesiad crynodol, i gefnogi eu gwaith gyda charfan dau.

6. Oedi wrth asesu Tasg E

Oherwydd bod City & Guilds wedi cael trafferth yn cyflogi asesydd allanol, roedd oedi yn asesiad yr asesydd allanol o Dasg E, sef y drafodaeth broffesiynol ar ôl cwblhau Tasgau A i D. 

Pa gamau a gymerwyd?

Diwygiodd y consortiwm a’r colegau yr amserlen ar gyfer asesu fel bod cwblhau’r cymhwyster YGC yn alinio â’r broses o drosglwyddo credydau ac ymgeisio am le ar gwrs gradd mewn gwaith cymdeithasol.


Llwyddiannau

Cytundeb cyfwerth y Brifysgol Agored

Ym mis Ebrill 2024, cadarnhaodd y Brifysgol Agored y byddent yn derbyn cymhwyster galwedigaethol Ymarferydd Gwasanaethau Cymdeithasol Lefel 4 City & Guilds fel cymhwyster sy’n cyfateb i ddyfarniad YGC y Brifysgol Agored yng Nghymru, gan ganiatáu mynediad i ail flwyddyn y cwrs gradd gwaith cymdeithasol. Rhaid i fyfyrwyr wneud cais drwy broses Trosglwyddo Credydau y Brifysgol Agored, yn yr un modd â myfyrwyr eraill sy'n gwneud cais am unrhyw ddysgu blaenorol achrededig. 

Yn yr un modd, rhaid i unrhyw fyfyriwr sy’n ceisio cael mynediad i ail flwyddyn y cwrs gradd gwaith cymdeithasol hefyd gael ei ddewis drwy broses ymgeisio eu cyflogwr, neu drwy broses ddethol myfyrwyr annibynnol y Brifysgol Agored yng Nghymru. Rhaid iddyn nhw hefyd gwblhau’r holl brosesau cofrestru angenrheidiol, megis archwiliadau gan y gwasanaeth datgelu a holiadur hanes meddygol – mae hyn yn un o ofynion Gofal Cymdeithasol Cymru.

Mae’r broses trosglwyddo credydau yn cael ei hadolygu’n flynyddol.

Mae'r broses hon yn ffordd o ddatblygu gyrfa ar gyfer yr Ymarferwyr Gwasanaethau Cymdeithasol hynny sy'n dymuno symud eu gyrfa ymlaen i faes gwaith cymdeithasol.

Mae'r Brifysgol Agored wedi cadarnhau bod un person o garfan un wedi dechrau blwyddyn dau y cwrs gradd gwaith cymdeithasol yn llwyddiannus. Rydyn ni’n ystyried sut gallwn ni gofnodi hyn fel astudiaeth achos fel rhan o raglen waith Gofalwn Cymru, fel enghraifft o ehangu mynediad at addysg uwch ac i ddangos gwerth prentisiaethau lefel uwch.

Seremoni wobrwyo

Cynhaliodd Castell-nedd Port Talbot ddigwyddiad ar 4 Medi 2024 i ddathlu llwyddiant carfan un (peilot). Mynychwyd y digwyddiad gan fyfyrwyr, eu rheolwyr, tiwtoriaid o Goleg Gŵyr Abertawe a Choleg Pen-y-bont ar Ogwr, a rhai addysgwyr ymarfer a fu’n asesu’r myfyrwyr yn y gweithle. Roedd cynrychiolwyr o’r consortiwm, Gofal Cymdeithasol Cymru a chyfarwyddwr Gwasanaethau Cymdeithasol Castell-nedd Port Talbot hefyd yn bresennol.

Wythnos prentisiaethau 2024 

Fe wnaethom greu dwy astudiaeth achos fideo ac un astudiaeth achos naratif i hyrwyddo cymhwyster YGC City & Guilds, gan dynnu sylw at brentisiaethau ar lefel uwch a dangos eu bod ar gael i bobl sydd eisoes yn gweithio mewn rôl ymarferydd gwasanaethau cymdeithasol. Byddwn ni’n parhau i hyrwyddo’r cymhwyster YGC drwy ymgyrch Gofalwn Cymru.
 
Mae stori Ruby hefyd wedi cael ei defnyddio fel rhan o Wythnos Gwaith Cymdeithasol i dynnu sylw at lwybrau amgen i'r cwrs gradd mewn gwaith cymdeithasol. 

Mae’r ail astudiaeth achos fideo yn dangos sut mae’r rhaglen yn cael ei chyflwyno drwy’r coleg.

[bookmark: _Hlk187330017]Mae rhagor am y drydedd astudiaeth achos, Shane Thomas, yn atodiad 3.

Niferoedd y rhaglenni ar gyfer carfannau dau a thri

Mae aelodaeth y consortiwm wedi cynyddu i 13 awdurdod lleol, gyda Chaerdydd yn ymuno yn 2024. Roedd gan yr 13 awdurdod lleol fyfyrwyr ar un garfan neu fwy, o garfanau un i dri.

2023, carfan dau

21 o fyfyrwyr wedi cofrestru: 

· saith yng Ngholeg Pen-y-bont ar Ogwr
· 14 yng Ngholeg Gŵyr Abertawe.

Mae'r 21 myfyriwr yn gyfredol ac yn weithredol ac wedi dechrau cael eu hasesu yn y gweithle ym mlwyddyn dau, sy'n datblygu'n dda. Mae pob myfyriwr ar y trywydd cywir i gwblhau’r cwrs o fewn yr amserlen a gynlluniwyd.

2024, carfan tri

39 o fyfyrwyr wedi cofrestru:

· 19 yng Ngholeg Pen-y-bont ar Ogwr
· 20 yng Ngholeg Gŵyr Abertawe.

Mae 39 o fyfyrwyr wedi ymrestru’n llawn ar flwyddyn un ac yn gwneud cynnydd da, gan gymryd rhan yn y rhaglen a addysgir.


Casgliad

Fe ddysgon ni wersi amhrisiadwy o garfan gyntaf y rhaglen, ac rydym ni wedi’u hystyried ar gyfer carfan dau a thu hwnt. Drwy werthuso’r llwyddiannau a’r heriau’n ofalus, rydyn ni wedi mireinio’r dull gweithio, fel bod grwpiau yn y dyfodol yn elwa o’r gwersi a ddysgwyd.

Ar gyfer carfan un, sicrhawyd cyllid prentisiaethau ar gyfer y 30 lle cychwynnol, a oedd yn un o brif agweddau’r rhaglen. Mae'r cyllid hwn bellach wedi'i ymestyn i gefnogi myfyrwyr YGC carfanau dau a thri. Mae'r dilyniant hwn yn golygu y gall mwy o weithwyr YGC elwa o'r cyfleoedd hyfforddi a datblygu cynhwysfawr, i wella eu sgiliau ar gyfer eu rolau YGC a rhagolygon gyrfa yn y dyfodol.

Yn unol â’n hymrwymiad i gynnydd a datblygiad gyrfa yn y tymor hir, rydyn ni wedi sefydlu llwybr cynnydd clir i ail flwyddyn y cwrs gradd mewn gwaith cymdeithasol drwy gytundeb proses trosglwyddo credydau’r Brifysgol Agored. Erbyn diwedd carfan tri, bydd y llwybr hwn wedi cynnig cyfle i 80 o fyfyrwyr ddewis eu llwybrau gyrfa, er mwyn cyflawni eu nodau personol a phroffesiynol. Mae ein hymgysylltiad llwyddiannus â'r Brifysgol Agored wedi bod yn arwyddocaol o ran hyrwyddo gweithio mewn partneriaeth, ac mae'r Brifysgol Agored bellach yn aelod o’r grŵp YGC cenedlaethol. 

Ni fydd rhai myfyrwyr eisiau symud ymlaen i'r cwrs gradd gwaith cymdeithasol ar adeg cwblhau’r cymhwyster, nac ar unrhyw adeg yn ystod eu gyrfaoedd. Ond, mae cwblhau’r cymhwyster YGC yn cydnabod eu rôl fel ymarferydd gwasanaethau cymdeithasol ac mae’n bwysig yng nghyd-destun Deddf Gwasanaethau Cymdeithasol a Llesiant (Cymru) 2014. Dywedodd un myfyriwr: “mae’r cymhwyster hwn yn gam pwysig tuag at gydnabod y gwaith hanfodol y mae Ymarferwyr Gwasanaethau Cymdeithasol yn ei wneud”.

Mae’r rhaglen wedi annog awdurdodau lleol ledled Cymru, Colegau AB, corff dyfarnu, addysgwyr ymarfer a Gofal Cymdeithasol Cymru i gydweithio. Drwy gydweithio, rydym wedi creu rhaglen o ansawdd uchel sydd nid yn unig yn codi proffil y cymhwyster YGC ond sydd hefyd yn gosod y safon ar gyfer ansawdd mewn addysg a hyfforddiant gwaith cymdeithasol.

Mae budd ehangach i’r adnoddau addysgu a ddatblygwyd ar gyfer y cymhwyster YGC. 
Mae’r adnoddau wedi cael eu datblygu i gefnogi’r fframwaith cymhwysedd Gwybodaeth, Cyngor a Chymorth (GCCh), fel modiwlau dysgu, sydd ar gael ar wefan Dysgu Iechyd a Gofal Cymru. Mae’r adnoddau hyn wedi’u cynllunio i wella sgiliau a gwybodaeth y gweithiwr GCCh, a gellir eu darparu’n fewnol gan reolwyr, hyfforddwyr neu ddarparwyr dysgu a gomisiynir.

Mae'r gwersi a ddysgwyd o garfan un wedi helpu i lunio rhaglen fwy effeithiol a chynhwysol ar gyfer myfyrwyr y dyfodol. Drwy adeiladu ar y profiadau hyn, rydyn ni wedi ymrwymo i ddarparu profiad dysgu a datblygu rhagorol sy’n cefnogi twf proffesiynol ein holl weithwyr YGC. Rydyn ni hefyd yn ehangu mynediad at gyfleoedd dysgu a datblygu pellach ac yn darparu mynediad at gymwysterau wedi’u hariannu sy’n bodloni gofynion Deddf Gwasanaethau Cymdeithasol a Llesiant (Cymru) 2014.




Atodiad 1

Adborth gan fyfyrwyr

Dyma adborth y myfyrwyr a gasglwyd gan y colegau ar bwynt canol blwyddyn un, diwedd blwyddyn un a diwedd blwyddyn dau. Roedd yr adborth yn rhoi dealltwriaeth werthfawr o effaith y cwrs, ei berthnasedd i rolau proffesiynol myfyrwyr a sut y gellid ei wella.

Coleg Pen-y-bont ar Ogwr

Pwynt canol blwyddyn 1

Cwestiwn

Mae cynnwys y cwrs yn berthnasol i fy rôl.

Ymatebion myfyrwyr

· 100% yn berthnasol i fy rôl.
· Mae’r holl gynnwys wedi bod yn berthnasol i fy rôl oherwydd fy mod yn gweithio gyda phlant, oedolion ifanc ac ym maes iechyd meddwl.
· Mae’r cyfan yn berthnasol ond mae rhai pynciau yn fwy perthnasol nag eraill.
· Mae cynnwys y cwrs yn berthnasol iawn i rôl Cynorthwyydd Gwaith Cymdeithasol generig, ond nid yw’n gwbl berthnasol i’m rôl bresennol mewn tîm arbenigol.
· Hyd yma, mae’r cwrs wedi bod yn berthnasol ac yn gymwys i’m gwaith.
· Mae deddfwriaeth yn cyd-fynd yn dda â fy rôl fel cynorthwyydd gwaith cymdeithasol.
· Mae’r rhan fwyaf o’r meysydd a addysgir yn chwarae rhan bwysig yn y ffaith fy mod yn gallu cyflawni fy rôl yn effeithiol ac yn effeithlon.
· Mae’r ddeddfwriaeth yn berthnasol, mae’r damcaniaethau yn berthnasol ac yn ddiddorol, er nad wyf yn siŵr y byddwn yn cael fy ystyried yn ddigon “hyddysg” i’w defnyddio mewn asesiad.
· Rwy’n credu pe bawn i’n newydd i fy rôl, neu’n ystyried dechrau gyrfa ym maes Gofal Cymdeithasol, byddai’r cwrs yn berthnasol iawn. Un pwynt negyddol yn fy marn i yw ein bod wedi treulio llawer o amser yn ffocysu ar Wasanaethau Plant, ac er fy mod yn deall pam mae angen i ni wneud hyn, nid wyf yn gweithio gyda phlant ac nid wyf byth yn gweld hyn fel rhywbeth y byddwn yn ei wneud.
· Rhoddais 3 gan nad wyf yn gweithio gyda phlant felly nid yw’n berthnasol i’m rôl benodol.
· Fel gweithiwr cymunedol sy'n gweithio gyda phob grŵp cleient, mae'r cynnwys yn addas ar gyfer y rôl. 	
· Yn y dechrau roeddwn yn teimlo fod llawer o'r cynnwys yn ymwneud mwy â gwasanaethau oedolion ac rwy'n gweithio mewn gwasanaethau plant ond mae wedi bod yn fwy cyfartal wrth i’r cwrs fynd yn ei flaen.		
· Fel SSP mae'r cymhwyster hwn yn canolbwyntio'n fawr ar y wybodaeth sydd ei angen ar gyfer y swydd
· Mae'r pynciau yr ydym wedi'u trafod hyd yma wedi bod yn berthnasol i'm rôl bresennol. 	
· Mae'n fwy perthnasol ers symud i rôl gweithiwr cymorth 		
· Rwy'n gweithio ym maes Gofal Cymdeithasol i Oedolion ac felly er bod y dysgu am blant a phobl ifanc yn ddiddorol ac yn rhoi sylfaen dda nid yw'n rhywbeth y bydd angen i mi ei ddefnyddio o ddydd i ddydd. 		
· Rwy'n gweithio gydag oedolion ifanc ac mae llawer o ddeunydd sy'n berthnasol i ofal cymdeithasol oedolion, h.y. henoed.


Cwestiwn

Mae deunyddiau’r cwrs yn ddiddorol.

Ymatebion myfyrwyr

· Rwy’n hoff iawn o’r bwrdd jam a’r sesiynau grŵp.
· Mae’r byrddau jam a’r gwaith grŵp yn sicrhau ein bod yn ymgysylltu â’r cynnwys.
· Yn bersonol, mae addysgu / gwrando ar-lein yn eithaf anodd.
· Gwahanol ffyrdd o ddysgu, e.e. fideos, sleidiau, galwadau, trafodaethau, blwch sgwrsio, bwrdd jam ac ati.
· Gall gwneud popeth ar-lein wneud pethau'n llai diddorol, ond mae’r tiwtoriaid / darlithwyr wedi gwneud ymdrechion sylweddol i'w gadw'n ddiddorol.
· Rwy’n teimlo bod fformat y cwrs a deunyddiau’r cwrs yn cysylltu’n dda â’i gilydd.
· Ydyn, hawdd eu darllen a diddorol.
· Mae'r cyflwyniadau PowerPoint yn iawn, er bod hyd y sesiynau yn hir, ond mae hyn oherwydd nad ydw i wedi arfer dysgu fel hyn (ar-lein) - maen nhw’n sylfaenol, ac roedd y fideos bob amser yn ffordd dda o rannu'r addysgu. Doeddwn i ddim yn mwynhau defnyddio'r un ddogfen Google am ychydig wythnosau yn olynol a gorfod sgrolio i'r gwaelod fel y gwnaeth un darlithydd.
· Mae llawer o’r pynciau a’r trafodaethau yn ddiddorol iawn, ond rwy’n ei chael hi’n anodd dilyn y deunyddiau ar-lein. Rwyf wedi ceisio argraffu’r wybodaeth ymlaen llaw os gallaf wneud hynny er mwyn i mi gael copi papur i gyfeirio ato, ond nid yw hyn bob amser wedi bod yn bosibl. Mae wedi bod yn eithaf anodd i mi ymgysylltu’n llawn am ddiwrnod cyfan o astudio ar-lein.
· Er fy mod wedi sôn nad wyf yn gweithio gyda phlant, mae’r wybodaeth wedi bod yn ddiddorol ond nid yw’n berthnasol.
· Dwi wedi ffeindio'r deunyddiau a'r sesiwn gyda Lowri yn ddefnyddiol. 
· Mae cyflymder dysgu Lowri yn dda ac mae ei hangerdd yn dod drosodd. 
· Mae'r holl wybodaeth yn berthnasol mewn rhyw ffordd, hyd yn oed os mai dim ond i sicrhau bod teuluoedd pobl ifanc yn diwallu eu hanghenion.


Cwestiwn

Rwyf wedi datblygu fy ngwybodaeth drwy gymryd rhan yn y cwrs.

Ymatebion myfyrwyr

· Mae'r cwrs wedi rhoi dealltwriaeth ehangach i mi o’r ddeddfwriaeth a’r modelau perthnasol.
· Mae’n cymryd amser hir i mi amsugno gwybodaeth.
· Cytuno, ond dal eisiau ehangu fy ngwybodaeth wrth i ni symud ymlaen drwy’r cwrs.
· Rwyf wedi datblygu gwybodaeth am fodelau a damcaniaethau nad oedd gennyf cyn dechrau'r cwrs a sut y gellir cymhwyso'r rhain yn ymarferol.
· Mae’r cwrs hyd yma wedi helpu i wella fy ngwybodaeth a’m dealltwriaeth o ran deddfwriaeth.
· Mae gen i well dealltwriaeth o’r Ddeddf Gwasanaethau Cymdeithasol a Llesiant.
· Mae fy nealltwriaeth o ddeddfwriaeth wedi gwella a hefyd fy ngallu i fyfyrio.
· Yn bendant, rwy’n teimlo bod fy ngwybodaeth wedi datblygu a phan fydda i’n gwneud pethau yn y gwaith, mae gen i fwy o ddealltwriaeth ac ymwybyddiaeth o pam.
· Mae hyn yn arbennig o wir o ran deddfwriaeth.
· Byddai’n beth da cael mwy o AMSER i amsugno'r holl wybodaeth. Rydw i’n poeni na fydda i’n gallu cofio popeth.
· Mae cymryd rhan yn y sesiynau wedi gwneud y wybodaeth ddysgu yn haws.  
· Mae llawer o'r cwrs yn rhywbeth rwyf eisoes wedi dysgu yn fy swydd ond rwy'n teimlo y bydd pynciau sydd wedi'u cynllunio yn ddiweddarach yn y cwrs yn fy helpu i ddatblygu fy ngwybodaeth am feysydd penodol nad yw fy rôl bob amser yn eu cynnwys (fel dementia).
· Mae'r unigolion eraill ar y cwrs yn ymwneud llawer mwy ag asesu a gofalu.  Mae fy rôl i ar ran gyntaf y broses honno yn yr hyn rwy'n ei alw'n cyn-asesiad.  Mae'n ddiddorol iawn dysgu am brofiadau a mewnbwn y rhai sy'n ymarfer. 
· Rwy'n teimlo bod hyn eisoes wedi cryfhau fy ymarfer


Cwestiwn

Rwyf wedi datblygu fy sgiliau drwy ymgysylltu â’r cwrs.

Ymatebion myfyrwyr

· Rwy’n teimlo’n fwy hyderus mewn cyfarfodydd / adolygiadau.
· Rydw i’n gwella o ran cymhwyso hyn i fy rôl a dod o hyd i enghreifftiau.
· Byddwn yn gobeithio y byddaf yn gwneud hyn pryd bynnag y byddaf yn dysgu sgiliau newydd.
· Fel uchod.
· Nid ydw i’n teimlo fy mod wedi ymgorffori’r dysgu ddigon eto i deimlo’n hyderus gyda sgiliau ychwanegol.
· Rwy’n teimlo bod fy hyder yn cynyddu.
· Mae cymryd rhan wedi fy annog i feddwl sut y gellir ymgorffori gwybodaeth a ddysgir yn fy ngwaith o ddydd i ddydd.
· Teimlaf fod fy ysgrifennu wedi gwella, a chredaf y bydd hyn yn effeithio ar fy ngwaith.
· Rwy’n credu bod y cwrs hyd yma wedi bod yn ddiddorol ar y cyfan, ond nid yw wedi newid y ffordd rydw i’n gweithio eto.
· Fel uchod - rwy’n meddwl bod defnyddio adnoddau ar-lein yn unig yn rhwystr i mi’n bersonol gan nad ydw i’n gyfarwydd iawn â thechnoleg. Rydw i’n meddwl fy mod i’n treulio gormod o amser yn chwilio am bethau sydd wedyn yn golygu nad ydw i’n canolbwyntio cystal ag y gallwn.
· Mae meithrin gwybodaeth berthnasol yn ystod y cwrs yn fy helpu i wella fy nealltwriaeth yn fy rôl waith. 
· Cyn y cwrs dim ond gwybodaeth seiliedig ar waith oedd gennyf, nid gwybodaeth sylfaenol am y ddeddfwriaeth a sut mae'n siapio'r hyn a gyflwynir. 
· Rwyf wedi gallu myfyrio ar fy ymarfer a cheisio sicrhau fy mod yn darparu'r gwasanaeth gorau y gallaf.


Cwestiwn

Rwyf wedi ymgorffori’r wybodaeth rwyf wedi’i datblygu yn fy rôl.

Ymatebion myfyrwyr

· Rwy’n datblygu mwy o ddealltwriaeth o ddamcaniaethau a sut mae pobl yn meddwl, sy’n fy ngalluogi i’w cefnogi’n fwy unigol.
· Yr wyf yn gwella ar hyn.
· Dyma rywbeth yr oeddwn eisoes yn ei wneud. Fodd bynnag, mae wedi bod yn ddefnyddiol cael gwell dealltwriaeth ers dechrau’r cwrs hwn. Dal yn awyddus i ddatblygu ymhellach.
· Nid wyf yn credu fy mod wedi gallu gwreiddio’r wybodaeth rwyf wedi’i hennill yn llawn yn fy rôl eto, ond rwy’n siŵr y bydd hyn yn digwydd dros amser wrth i’m gwybodaeth a’m hyder barhau i wella.
· Rydw i’n teimlo bod angen mwy o amser arnaf i amsugno gwybodaeth, ond rydw i’n dechrau gwneud.
· Mae Deddf Gwasanaethau Cymdeithasol a Llesiant ar flaen y gad ym maes gofal cymdeithasol ac rwyf bellach yn fwy ymwybodol o’r ffordd y mae’n sail i’m rôl.
· Mae hon yn dal yn broses barhaus ond gobeithio y bydd yn gwella wrth i’r wybodaeth gael ei gwreiddio.
· Rwy’n teimlo bod rhai agweddau ar y cwrs yn hanfodol i’m rôl ac rwy’n teimlo eu bod wedi dod yn fwy cadarn yn fy ngwaith bob dydd, mae rhai deddfwriaethau’n parhau i fod ychydig yn bellennig i mi, fel ochr y plant, gan nad wyf yn ei ddefnyddio bob wythnos, felly mae’n debygol y byddai angen sesiwn gloywi arnaf.
· Rwy’n credu bod y cwrs hyd yma wedi bod yn ddiddorol ar y cyfan, ond nid yw wedi newid y ffordd rydw i’n gweithio eto.
· Gan fod y cwrs yn cymryd diwrnod o fy wythnos 3 diwrnod o hyd erbyn i mi fynd i gyfarfodydd dyrannu, cyfarfodydd timau amlddisgyblaethol a chyfarfodydd eraill, ac ar ôl i mi gyflenwi’r system ddyletswydd, nid oes gennyf lawer o amser ar ôl i gyflawni fy rôl. Yn ddiweddar, rwyf wedi trefnu i hyn newid ac rwy’n gobeithio y bydd yn rhoi mwy o amser i mi ac yn fy ngalluogi i wreiddio fy ngwybodaeth yn fy rôl.
· Rwy'n dechrau ymgorffori'r wybodaeth fwy mewn ymarfer. 
· Rwy'n gyfyngedig yn yr hyn y gallaf ei ymgorffori yn fy rôl.  Rwy'n edrych ar waith mewn ffordd wahanol ac yn myfyrio mwy yn erbyn yr hyn rwyf wedi'i ddysgu. 
· Mae'r ddeddfwriaeth a'r damcaniaethau cymdeithasol yn helpu i ddatblygu fy ymarfer


Cwestiwn

Rwyf wedi ymgorffori’r sgiliau rwyf wedi’u datblygu yn fy rôl.

Ymatebion myfyrwyr

· Rydw i’n gwella.
· Fel y cwestiwn blaenorol.
· Angen mwy o amser ac ymarfer.
· Fel y cwestiwn blaenorol.
· Proses barhaus.
· Rwy'n teimlo fy mod wedi bod yn siaradwr hyderus mewn sefyllfaoedd grŵp, ac rwy'n dal i deimlo'r un fath. Mae angen i mi wneud mwy o waith ar ddadansoddi beirniadol a myfyrio.
· Rwy’n credu bod y cwrs hyd yma wedi bod yn ddiddorol ar y cyfan, ond nid yw wedi newid y ffordd rydw i’n gweithio eto.
· Fel y cwestiwn blaenorol.
· Mae dysgu gan weithwyr proffesiynol eraill wedi helpu i ddatblygu fy set sgiliau ac yn rhoi mwy o wybodaeth gwaith i mi. 
· Rwy'n myfyrio llawer mwy o ran adolygu'r hyn a wnes i a pham, a'r hyn y gallwn fod wedi'i wneud yn wahanol ar gyfer canlyniad gwell. 
· O ran ymarfer myfyriol - yn gyfan gwbl.


Cwestiwn

Mae’r cwrs wedi fy nghefnogi i ddatblygu yn fy rôl fel Ymarferydd Gwasanaethau Cymdeithasol.

Ymatebion myfyrwyr

· Rwyf wedi gallu defnyddio’r hyn rydw i wedi’i ddysgu yn fy ymarfer, ac i wella fy ngwybodaeth o ran eisiau symud ymlaen i’r cwrs gradd.
· Mae wedi rhoi hwb i fy hyder fel ymarferydd ac wedi fy arfogi i ddechrau gweithio’n fwy effeithiol.
· Mae wedi fy helpu i ddatblygu gan fy mod yn fwy ymwybodol o ddeddfwriaeth ar waith.
· Rwyf eisoes yn teimlo fy mod wedi datblygu fy ngwybodaeth i fy helpu i ddatblygu yn fy rôl fel Ymarferydd Gwasanaethau Cymdeithasol, a gobeithio y bydd hyn yn gwella wrth i’r cwrs fynd rhagddo a thu hwnt.
· Mae’r cwrs wedi fy helpu i ddeall y ddeddfwriaeth a’r theori drwy ddadansoddi’r cynnwys a’i wneud yn hawdd ei ddarllen a’i ddeall
· Rydw i’n teimlo’n bersonol fy mod i’n dechrau magu hyder, ond dydw i ddim yn gwybod sut mae hyn yn effeithio arnaf i yn fy rôl eto
· Gobeithio y bydd yn gwneud, ar ôl i fi gwblhau’r cwrs
· Mae’r cwrs wedi rhoi mwy o ddealltwriaeth i mi ac wedi gwella fy hyder yn fy ngallu.
· Mae wedi pwysleisio bod rôl y cynorthwyydd gwaith cymdeithasol yn llawer mwy pwysig na mae (rhai) gweithwyr cymdeithasol a rheolwyr yn credu. Mae wedi gwneud i mi ymfalchïo yn fy rôl.
· Rwyf wedi mwynhau trafod damcaniaethau ymddygiad a sut y gallai hyn ddylanwadu ar weithredoedd, dewisiadau pobl ac ati, ac mae hyn wedi bod yn ddefnyddiol. Fodd bynnag, rydw i wedi bod yn gwneud rôl debyg ers tua 9 mlynedd ac felly rydw i’n teimlo, drwy oruchwyliaeth, cyrsiau hyfforddi mewnol a chymorth gan gymheiriaid, fod gen i’r wybodaeth a’r profiad i gyflawni fy rôl neu i ofyn am gyngor / cefnogaeth gan weithiwr priodol yn ôl yr angen. Wedi dweud hynny, mae bob amser yn ddefnyddiol dysgu pethau newydd ac ystyried ffyrdd gwahanol o wneud pethau, yn enwedig pan gyflwynir deddfwriaeth newydd.
· Mae'r holl wybodaeth yn berthnasol i'm rôl felly mae'n cyfoethogi fy ngwybodaeth yn y gwaith. 
· Mae gan y cwrs yr holl sylfeini, mae gen i rôl gyfyngedig o ran rôl yr ymarferydd.
· Rwy'n credu ei fod yn sail i'm hymarfer sefydledig.


Cwestiwn

Mae modd rheoli cyflymder y cwrs o fewn fy rôl.

Ymatebion myfyrwyr

· Gall y diwrnodau fod yn ddwys iawn ar adegau, ond nid oes ots gen i oherwydd bod yr holl wybodaeth yn berthnasol.
· Dyrennir diwrnod yr wythnos i ni yn ystod y tymor.
· Oes. Fodd bynnag, byddai rhywfaint o amser y tu allan i’r gwaith / coleg yn fuddiol i gefnogi fy nysgu (mwy na dim ond yr amser rwy’n ei gael ar benwythnosau)
· Mae hyn yn eithaf anodd
· Ar hyn o bryd, rwy'n teimlo bod modd rheoli'r cwrs o fewn fy llwyth gwaith presennol ac rwy'n teimlo fy mod yn cael fy nghefnogi gan fy Rheolwr Llinell a'r Tîm Addysgu yn y Coleg.
· Rwy'n gweld ei fod yn llawer o waith ac yn flinderus gan fod popeth yn newydd, ynghyd â thechnoleg newydd (Google), sy'n gallu bod yn straen oherwydd bod fy llwyth gwaith yn drwm iawn ar hyn o bryd.
· Hyd yn hyn, mae modd rheoli’r cyflymder.
· Gall fod yn heriol oherwydd fy mod yn gweithio’n rhan amser.
· Oes, yn bennaf. Rwy’n ceisio cwblhau gwaith ar ddiwedd y diwrnod dysgu pan fo’n bosibl, felly byddai gorffen ychydig yn gynharach yn ddefnyddiol. Rydw i’n aml yn gweithio ar brosiectau ar y penwythnos gan nad ydw i wedi cael amser astudio yn y gwaith.
· Yn bersonol, dyma’r mater anoddaf. Ni chefais wybod y byddai angen i mi fynychu dosbarthiadau ar-lein yn wythnosol, felly roedd hyn yn syndod. Nid oedd y ffaith i mi golli’r sesiwn sefydlu a doeddwn i ddim yn gallu cael mynediad at Google ar ddechrau’r cwrs wedi helpu. Nid oes gennyf amser y tu allan i'r cwrs ar gyfer darllen ychwanegol nac i gwblhau gwaith cwrs, ond cefais wybod gan fy nghyflogwr na fyddai hyn o bwys gan ei fod yn gwrs seiliedig ar waith ac na fyddai ei angen. Rwy’n deall y bydd fformat y cwrs yn wahanol y flwyddyn nesaf.
· Doeddwn i ddim yn siŵr o farcio hyn fel 1 neu 2 - rwy’n meddwl ei fod wedi bod yn anodd ond rydw i wrthi’n gwneud newidiadau i weld a yw’n gwella. Hefyd, rydw i wedi gorfod cymryd amser am resymau personol sydd hefyd wedi cael effaith.
· Mae gan fy nhîm nifer o swyddi gwag felly rydw i'n rhedeg y gwasanaeth ar hyn o bryd gyda 137 o oriau cymorth i lawr bob wythnos
· Mae hyn yn amrywio yn dibynnu ar ba mor brysur yw fy llwyth achos. Rwy'n ei chael hi'n anodd cwblhau unrhyw waith y tu allan i'r diwrnod ysgol oherwydd llwyth achos.
· Rwyf wedi ei chael hi'n anodd rheoli fy amser gyda chwblhau cwrs a fy llwyth gwaith presennol. 
· Rwy'n cael trafferth gyda llwyth gwaith a chynnwys y cwrs. 
· Nes i Lowri ddod doeddwn i ddim yn gwybod ble roedd y cwrs yn mynd, roedd yn dipyn o newid oherwydd y newid mewn dull h.y. gosod DPP a thasg, fodd bynnag, mae wedi bod yn well i mi. 
· Mae gweithio'n llawn amser gyda llwyth achosion o 15/20 yn anodd

Cwestiwn

Mae cynnwys y cwrs yn berthnasol i fy rôl.

Ymatebion myfyrwyr

· Mae cynnwys y cwrs yn sicr wedi rhoi mwy o wybodaeth i mi am y theori a’r modelau y gellir eu defnyddio i gefnogi ymarfer fel ymarferydd gwasanaethau cymdeithasol.
· Mae llawer o gynnwys ynghylch plant hefyd. Rydw i’n gweithio gydag oedolion felly roeddwn i’n teimlo bod hyn yn llai perthnasol.
· Teimlaf fod rhywfaint o’r cwrs yn berthnasol i’m rôl. Fodd bynnag, teimlaf y byddai’n well cael yr amser i dreulio yn y maes yr wyf yn gweithio ynddo, h.y. oedolion hŷn, ac nid yn y meysydd na fyddaf byth yn gweithio iddynt, e.e. plant. Rwy’n deall y bydd Gweithwyr Cymdeithasol yn cael cyfle i benderfynu pa faes y mae’n well ganddynt weithio ynddo pan fyddant yn cymhwyso, ond rwy’n teimlo eich bod eisoes yn eich rôl ddewisol mewn rôl asesydd gofal cymdeithasol, ac felly byddai’n well treulio’r amser yn y maes dewisol hwn.
· Gan fy mod yn gweithio gydag oedolion, nid yw’r unedau sy’n ymwneud â phlant ac Iechyd Meddwl yn berthnasol iawn ac mae’n anodd iawn i mi gymhwyso / cwblhau tasgau sy’n ymwneud â meysydd y tu allan i’m cylch gwaith. Roedd y gwaith sy’n ymwneud ag oedolion hŷn a deddfwriaeth yn rhoi syniad i mi o pam rydw i’n gwneud pethau, ond yn gyffredinol roeddwn i eisoes yn gwneud hyn beth bynnag felly dydw i ddim wedi newid fy null neu fy rôl yn sylweddol.
· Mae pob elfen o’r cwrs yn berthnasol i fy rôl ac yn rhan bwysig o fy nysgu. Er nad ydw i’n gweithio gyda phlant ar hyn o bryd, mae gan rai o’r bobl rydw i’n gweithio gyda nhw blant neu efallai fod yr hyn a ddigwyddodd iddyn nhw fel plentyn wedi effeithio arnyn nhw.
· Gan nad ydym yn cwblhau asesiadau yn ein rolau, mae wedi cymryd rhywfaint o addasu i gyd-fynd â chanlyniadau dysgu'r cwrs.
· Nid oes gennyf unrhyw hyfforddiant gofal cymdeithasol ffurfiol, mae'r cwrs hyd yma wedi cynyddu fy ngwybodaeth yn aruthrol sydd wedi fy helpu yn fy rôl. Bydd cymhwyso'r ymarfer yn anodd yn fy rôl, fodd bynnag, bydd y cwrs yn fy ngalluogi i gymryd rhan fwy gweithredol yn y broses gofal cymdeithasol.
· Rwy'n cwblhau asesiadau yn fy rolau bob dydd
· Mae'r rhan fwyaf o'r cwrs wedi bod yn berthnasol i'm rôl.
· Roeddwn yn ymwybodol o lawer o'r cynnwys tra bod rhannau eraill nad oeddwn. 


Cwestiwn

Mae deunyddiau’r cwrs yn ddiddorol.

Ymatebion myfyrwyr

· Mae holl ddeunyddiau’r cwrs wedi bod yn rhyngweithiol
· Yn ddiddorol yn gyffredinol. Weithiau, roeddwn i’n ei chael hi’n anoddach canolbwyntio ar bynciau penodol, ond ceisiodd y darlithwyr ddefnyddio gwahanol gyfryngau i sicrhau’r ymgysylltiad gorau posibl.
· Teimlaf fod angen mwy o amser i fanteisio i’r eithaf ar y deunydd. Roeddwn i’n teimlo ei fod yn symud yn rhy gyflym
· Rydw i’n gweithio’n well gyda dogfennau papur lle rydw i’n gallu ychwanegu nodiadau, ond oherwydd ei fod ar-lein doeddwn i ddim yn gallu gwneud hyn. Roedd gwir angen i mi argraffu'r cyflwyniad PowerPoint yr wythnos flaenorol oherwydd mod yn gweithio 4 diwrnod yr wythnos. Wrth edrych yn ôl, roedd fy nodiadau’n ddigyswllt iawn ac yn anodd eu cysylltu â’r cyflwyniad PowerPoint. Roeddwn i’n mwynhau’r ffordd y cafodd nifer o adnoddau dysgu eu defnyddio, fel byrddau jam, fideos a thrafodaethau.
· Fe wnes i fwynhau cynnwys y cwrs yn fawr ac roedd yn ddiddorol ac yn ddifyr.
· Mae gallu eu cadw yn fy ffeiliau wedi bod yn ddefnyddiol i'w hadolygu, roedd y cyflwyniadau yn gytbwys ac mae defnyddio Teams wedi bod yn ardderchog.
· Byddai'n braf pe bai cymysgedd o ddysgu yn yr ystafell ddosbarth ac ar-lein. Ailadroddus iawn gyda chyflwyniad PowerPoint, yr un bobl yn cyfrannu at drafodaethau, a llawer o fyfyrwyr heb eu camerâu ymlaen ar Teams.
· Mae'r deunyddiau wedi bod yn ddiddorol i'w gwylio, eu darllen a'u gwrando.
· Ychydig o "farwolaeth trwy bwynt pŵer" ar y dechrau. Mae Lowri wedi ei gwneud yn fwy deniadol gyda thrafodaethau, myfyrdodau ac ysgogiadau.


Cwestiwn

Rwyf wedi datblygu fy ngwybodaeth drwy ymgysylltu â’r cwrs.

Ymatebion myfyrwyr

· Rwy’n bendant wedi cynyddu fy ngwybodaeth, ond oherwydd y swmp mawr o wybodaeth a ddarparwyd a’m gallu fy hun i gofio gwybodaeth newydd, dydw i ddim yn teimlo’n hyderus fy mod yn gallu cofio’r cyfan heb edrych eto ar y pwnc, nodiadau a chyflwyniadau.
· Unwaith eto, rwy’n teimlo pe bai mwy o amser, byddem yn fwy tebygol o allu cofio’r wybodaeth.
· Rwy'n teimlo y byddai strwythur y cwrs yn well pe bai'r broses asesu'n rhedeg ochr yn ochr â'r addysgu - efallai modiwl / pwnc bob mis? - oherwydd gallai fod bwlch enfawr rhwng addysgu pwnc a’r asesiad. Mae hyn yn fwy problemus pan mae’n faes nad ydw i’n gweithio ynddo, e.e. plant.
· Rwy’n teimlo bod fy sgiliau ysgrifennu cynlluniau gofal ac ati wedi gwella o ganlyniad i’r cwrs, yn ogystal â’r ffordd rwy’n gweithio gyda phobl. Mae gennyf well dealltwriaeth a gwybodaeth, sydd wedi gwella fy ngwaith yn gyffredinol.
· Dim ond gydag oedolion rydw i wedi gweithio felly roedd y wybodaeth am blant a phobl ifanc yn ddefnyddiol, yna rwy'n gwneud rhagor o ddysgu annibynnol am fwy o wybodaeth.
· Rwy'n teimlo fy mod wedi datblygu gwell dealltwriaeth o feysydd yn fy ngweithle/rôl fy hun, yn ogystal â meysydd nad yw fy rôl fy hun yn eu cwmpasu.


Cwestiwn

Rwyf wedi datblygu fy sgiliau drwy ymgysylltu â’r cwrs

Ymatebion myfyrwyr

· Nid wyf yn teimlo bod y dysgu wedi rhoi llawer o gyfleoedd i droi’r wybodaeth yn sgiliau, ond credaf y bydd cyfleoedd yn codi yn ystod y cyfnod asesu.
· Rwy’n teimlo bod angen mwy o amser arnaf ac, yn bersonol, rwy’n credu y dylai’r elfennau addysgu gael eu rhannu a’u dilyn gan sesiynau ymarfer i wreiddio’r wybodaeth a’r sgiliau.
· Mae wedi rhoi ychydig yn fwy o ddealltwriaeth i mi, ond rydw i wedi bod yn gwneud y rôl hon ers bron i 11 mlynedd felly doedd y rhan fwyaf o’r wybodaeth sy’n berthnasol i fy rôl ddim yn newydd i mi gan fy mod i wedi gwneud nifer o gyrsiau hyfforddi, goruchwyliaeth a chymorth gan gymheiriaid.
· Rwy’n teimlo’n fwy hyderus wrth ddelio â sefyllfaoedd anodd.
· Yn amlwg, mae gan Lowri’r cefndir ac mae dysgu ganddi hi, a'r myfyrwyr eraill, wedi bod yn ddiddorol ac yn fuddiol iawn.
· Datblygais fy sgiliau trwy weithio ond mae gen i well dealltwriaeth o pam.

Cwestiwn

Rwyf wedi ymgorffori’r wybodaeth rwyf wedi’i datblygu yn fy rôl.

Ymatebion myfyrwyr

· Teimlaf fod hyn yn dal yn waith ar y gweill, a byddaf yn cael mwy o gyfle i ymgorffori gwybodaeth yn fy rôl yn ystod y cyfnod asesu.
· Fel yr uchod.
· Mae wedi rhoi ychydig yn fwy o ddealltwriaeth i mi (mewn perthynas â deddfwriaeth yn benodol), ond rydw i wedi bod yn gwneud y rôl hon ers bron i 11 mlynedd felly doedd y rhan fwyaf o’r wybodaeth sy’n berthnasol i fy rôl ddim yn newydd i mi gan fy mod i wedi gwneud nifer o gyrsiau hyfforddi, goruchwyliaeth a chymorth gan gymheiriaid.
· Rwyf wedi gallu rhoi’r wybodaeth a gefais ar y cwrs ar waith yn fy rôl. Er enghraifft, defnyddiais y wybodaeth a gefais am reoli risg wrth weithio gyda rhywun yn ddiweddar.
· I raddau rwyf wedi, rwy'n gyfyngedig o ran gallu ymarfer ond erbyn hyn mae gen i well dealltwriaeth o ofal cymdeithasol. Rwyf wedi dal fy hun yn defnyddio'r iaith gofal cymdeithasol heb feddwl.
· Rwy'n teimlo'n fwy hyderus a gwybodus ers dechrau'r cwrs.
· Cytuno.


Cwestiwn

Rwyf wedi ymgorffori’r sgiliau rwyf wedi’u datblygu yn fy rôl.

Ymatebion myfyrwyr

· Eto, teimlaf y bydd hyn yn digwydd yn fwy yn ystod y cyfnod asesu.
· Fel yr uchod.
· Mae wedi rhoi ychydig yn fwy o ddealltwriaeth i mi (mewn perthynas â deddfwriaeth yn benodol), ond rydw i wedi bod yn gwneud y rôl hon ers bron i 11 mlynedd felly doedd y rhan fwyaf o’r wybodaeth sy’n berthnasol i fy rôl ddim yn newydd i mi gan fy mod i wedi gwneud nifer o gyrsiau hyfforddi, goruchwyliaeth a chymorth gan gymheiriaid.
· Lle bo'n bosibl, rwyf wedi. Mae myfyrio yn bwerus ac rwyf wedi myfyrio llawer mwy ers y cwrs.
· Rwy'n gallu defnyddio'r sgiliau rydw i wedi'u dysgu yn fy rôl fy hun.


Cwestiwn

Mae’r cwrs wedi fy nghefnogi i ddatblygu yn fy rôl fel Ymarferydd Gwasanaethau Cymdeithasol.

Ymatebion myfyrwyr

· I ryw raddau, fodd bynnag, dydw i ddim yn teimlo y gellir defnyddio rhywfaint o’r dysgu yn fy rôl bob dydd oherwydd cyfyngiadau sefydliadol a phrinder adnoddau, ond mae wedi cynyddu fy ymwybyddiaeth o gyd-destun cyffredinol ymarfer gwaith cymdeithasol y tu allan i wasanaethau statudol.
· Rwy’n teimlo bod hwn yn gyfle sydd wedi cael ei golli oherwydd cyfyngiadau amser.
· Ydy, ond rwy'n teimlo bod yr amser yr oedd ei angen arnaf i ffwrdd o fy ngwaith wedi cael effaith niweidiol ar sut rwy'n rheoli fy llwyth gwaith ac, o ganlyniad, mae wedi bod yn gyfnod anodd a llawn straen. Rydw i’n teimlo bod fy ngwaith wedi cael ei gywasgu i ychydig ddyddiau’r wythnos ac nad ydw i wedi gallu ymrwymo i gymryd cymaint o waith. Mae hyn hefyd wedi golygu bod ehangder fy llwyth achosion yn eithaf cyfyngedig oherwydd fy argaeledd. Doeddwn i ddim yn gwybod ar y dechrau beth oedd y disgwyliadau, pe bawn i’n gwybod efallai na fyddem wedi cofrestru ar y cwrs hwn.
· Rwy’n teimlo’n llawer mwy hyderus yn fy rôl ac yn teimlo fy mod bellach yn gallu cynnig gwasanaeth gwell i’r unigolion rwy’n eu cefnogi.
· Yn ôl adborth gan fy rheolwr tîm, mae fy ngwybodaeth am ddeddfwriaeth wedi gwella ers ymgymryd ag YGC 4.
· Mae dysgu am bynciau eraill a safbwyntiau eraill wedi fy helpu i ddatblygu yn fy rôl.


Cwestiwn

Mae modd rheoli cyflymder y cwrs o fewn fy rôl.

Ymatebion myfyrwyr

· Cytunaf. Y rhan fwyaf o’r amser, roedd modd ei reoli gan fy mod yn gweithio’n llawn amser, a neilltuodd fy nghyflogwr amser i mi ymgymryd â’r cwrs. Fodd bynnag, gall gofynion fy rôl fod yn anrhagweladwy, felly roedd rheoli'r ddau o bryd i'w gilydd yn anodd.
· Rydw i’n gweithio’n rhan-amser, felly mae neilltuo diwrnod cyfan i fynychu gwersi yn dipyn o her. Rydw i’n gweithio’n rhan amser, ac rydw i wedi teimlo yn ystod y cwrs hwn nad oes modd i mi gwblhau’r gwaith sydd ei angen yn ystod fy oriau gwaith. Mae hwn yn gwrs rydym ni wedi cael gwybod ei fod yn rhaid i ni ei wneud ac yna, ar ben hynny, mae’n rhaid i ni ddefnyddio ein hamser ein hunain i gwblhau’r gwaith. Rydw i wedi bod yn lwcus bod fy nghyflogwr wedi caniatáu i mi neilltuo pob dydd Iau, p’un a oes gwersi neu beidio, ac mae hynny wedi bod yn ddefnyddiol, er nad oes digon o amser o hyd. Rydw i wedi gorfod defnyddio gwyliau blynyddol ar adegau.
· Nid yw cyflymder y cwrs wedi bod yn broblem, oherwydd roeddwn i’n ymwybodol o’r rhan fwyaf o’r meysydd perthnasol ac roeddwn i’n ychwanegu rhagor o wybodaeth wrth iddo godi. Fodd bynnag, mae’r straen o geisio rheoli swydd sydd eisoes yn anodd (mewn tîm prysur iawn) gyda phresenoldeb wythnosol yn straen mawr. Mae ceisio cydbwyso gwaith a’r coleg wedi bod yn anodd iawn, nid oherwydd nad ydw i’n gallu gwneud y naill na’r llall, ond oherwydd yr amser sydd ei angen ar gyfer y ddau. Mae wedi bod, ac mae’n dal i fod i ryw raddau, yr hyn y mae’r aseswyr am i mi ei gynhyrchu ac yn mynd i’w asesu.
· Roedd hi’n anodd cynnal fy llwyth gwaith wrth fynychu’r coleg bob wythnos gan mai dim ond 2.5 diwrnod rydw i’n ei weithio.
· Roedd y cychwyn yn anodd, fodd bynnag, ers i Lowri gymryd drosodd mae mwy o strwythur ac mae'r hyn sydd ei angen yn llawer cliriach.
· Mae llawer o newidiadau wedi bod i fy rôl yn ddiweddar gan ei gwneud hi'n anoddach cadw fyny.
· Dim problemau.
· Roedd hi'n anodd ar adegau i gwblhau gwaith ffurfiannol mewn wythnos, yn enwedig pan oedd gen i achosion cymhleth oedd angen fy sylw.


Cwestiwn

Yn eich barn chi, beth fyddai’r dull mwyaf buddiol o ddarparu’r cwrs?
· Wyneb yn wyneb 
· Ar-lein
· Cyfunol

Ymatebion myfyrwyr

100% Cyfunol

Diwedd yr ail flwyddyn 


Cwestiwn

Mae’r dulliau asesu yn berthnasol i’m rôl.

Ymatebion myfyrwyr

· Roedd yr holl ddulliau asesu yn berthnasol i fy rôl bresennol, gan gynnwys yr arsylwadau. Roedd y myfyrdodau’n amrywio ar draws y gwasanaeth. Fodd bynnag, roedd y rhannau oedolion yn fwy heriol. Fodd bynnag, roedd yn gyfle da i ehangu gwybodaeth yn y maes hwn.
· Byddai’r asesiad yn fwy perthnasol pe bawn i’n gweithio yn y timau gofal plant, bu’n rhaid i mi addasu ein hasesiadau i fodloni’r meini prawf. Roedd yn hawdd ei wneud ond, yn y dyfodol, rwy’n teimlo y gellid gweithredu asesiadau arall a fyddai’n fwy addas.
· Roedd y dulliau asesu, gan gynnwys y cofnod ysgrifenedig o ddeddfwriaeth, cofnodion myfyriol ac arsylwi ymarfer, yn rhoi cyfleoedd i ymarfer sgiliau, ennill gwybodaeth a chael adborth adeiladol mewn perthynas ag ymarfer, ac oll yn berthnasol i rôl ymarferydd gwasanaethau cymdeithasol.
· Nid oedd rhywfaint o’r wybodaeth yn berthnasol i’m rôl. Rwy’n deall ei fod yn ymwneud â phob agwedd ar ymarfer gwaith cymdeithasol, ond rwy’n credu y byddai gorfod dewis nifer o asesiadau sy’n gysylltiedig â’ch rôl eich hun, neu sydd o ddiddordeb penodol i chi, yn fwy buddiol ac yn rhoi cyfle i chi wneud y gorau o’ch dysgu a’i wreiddio yn eich rôl benodol eich hun.
· Teimlaf fod gormod o bwyslais ar waith academaidd ysgrifenedig a dim digon o asesiadau sgiliau ymarferol a arsylwyd. Hefyd, nid oedd digon o ganllawiau ar sut i ysgrifennu 'cofnod myfyriol', ar yr un pryd â bodloni'r canlyniadau dysgu helaeth. Teimlais fod hyn yn cymryd llawer o amser ac egni ar ddechrau’r cyfnod asesu i geisio canfod sut i fynd i’r afael â’r dasg, a arweiniodd at ddiffyg amser i gwblhau’r holl waith o fewn y terfynau amser. Roedd hyn yn straen mawr, ac achosodd i mi deimlo’n orbryderus am weddill y flwyddyn. Hefyd, roedd angen myfyrio ar gyfer pob maes dysgu pan nad oedd gennyf fawr o brofiad, os o gwbl, o weithio gyda rhai o’r grwpiau cleientiaid a oedd yn profi’r anghenion hyn. Rwy’n teimlo y dylai’r asesiadau fod wedi canolbwyntio mwy ar y maes gwasanaeth rydych chi’n gweithio ynddo, gan fod hwn yn gymhwyster sydd wedi’i anelu at ymarferwyr sydd eisoes yn gweithio. Awgrym arall yw y dylai'r asesiadau ysgrifennu academaidd fod wedi'u cwblhau'n syth ar ôl yr addysgu / dysgu ar gyfer y modiwl hwnnw, cyn symud ymlaen i'r modiwl nesaf, yn hytrach na chael yr holl ddysgu ym mlwyddyn 1 a'r holl asesiadau ym mlwyddyn 2. Byddai hyn wedi golygu bod arddangos gwybodaeth rydych wedi ei dysgu yn llawer mwy effeithlon (ffres yn fy meddwl), ac wedi helpu i wreiddio’r dysgu drwy ysgrifennu rhywbeth amdano ar y pryd. Yna, gellid treulio mwy o amser yn y cyfnod asesu ar ddiwedd y cwrs yn canolbwyntio ar asesiadau mwy ymarferol / wedi’u targedu / wedi’u harsylwi er mwyn i mi allu dangos y sgiliau a’r wybodaeth sydd gennyf ar waith, yn fy maes ymarfer / swydd go iawn.
· Rwy'n teimlo bod y dulliau asesu yn berthnasol i fy rôl yn bennaf, ond nid yw'r defnydd o fyfyrdodau i ymdrin â meysydd nad yw fy ngwaith yn eu cwmpasu yn briodol gan nad wyf yn "myfyrio" ar brofiadau rwyf wedi'u cael mewn gwirionedd. Teimlaf y dylid cwblhau’r asesiadau ochr yn ochr â’r addysgu, gan fod amser hir iawn rhwng y theori a’r ymarfer.
· Roedd rhai o'r myfyrdodau yn teimlo'n ailadroddus.
· Roeddwn i'n eu hoffi nhw i gyd ond yn gweld tasg C y myfyrdodau yn anodd. Mae'n dasg fawr iawn gyda chymaint o elfennau i'w hystyried.
· Cefais brofiad gwych gyda fy asesydd ymarfer a roddodd lawer iawn o wybodaeth broffesiynol a helpodd fi i ddatblygu ymhellach yn fy rôl a blynyddoedd cynnar fy hyfforddiant.


Cwestiwn

Mae’r dulliau asesu yn ddiddorol.

Ymatebion myfyrwyr

· Gwelais fod amrywiaeth o ddulliau asesu, yn amrywio o waith ysgrifenedig, myfyrdodau, trafodaethau proffesiynol ac arsylwadau wyneb yn wyneb.
· O ran y cofnod myfyriol, roeddwn yn ei chael yn fwy diddorol ysgrifennu myfyrdodau ar gyfer y meysydd gwasanaeth yr oedd gennyf brofiad uniongyrchol o ymarfer ynddynt. Wrth fyfyrio, efallai y byddai eu hysgrifennu wedi bod yn fwy diddorol pe bawn i wedi defnyddio ‘astudiaethau achos’, ond rwyf dal i holi a fyddwn i wedi gallu dod â’r achos yn fyw drwy fy myfyrdodau. Rwyf hefyd yn teimlo y byddem wedi elwa mwy petai’r 10 cofnod myfyriol yn cael eu cyflwyno fesul cam drwy gydol y cymhwyster, a fyddai wedi galluogi rhywfaint o adborth ar agweddau ar ddatblygu, neu’r hyn a wnaed yn dda yn y myfyrdodau. Roedd cyflwyno pob un o’r 10 yn gwneud i chi deimlo y byddai unrhyw feysydd y gallech fod wedi’u gwella, drwy adborth, wedyn yn gyffredin drwy gydol yr holl logiau – heb gael y cyfle i ddatblygu eich sgiliau o'r adborth pe baent yn cael eu cyflwyno drwy gydol y cymhwyster.
· Fe dreulion ni lawer o amser yn myfyrio, ond nawr fy mod i wedi cwblhau’r gwaith, nid ydw i’n siŵr bod modd galw’r hyn a wnaethom yn ‘fyfyrio’, yn enwedig pan mae ar faes nad ydym yn gweithio ynddo. Sut gallwch chi fyfyrio ar waith nad ydych chi wedi’i wneud? Ond mae disgwyl i chi ysgrifennu myfyrdod yn seiliedig ar astudiaeth achos? Nid oedd llawer o arweiniad ychwaith, e.e. nifer geiriau. Dim enghreifftiau o’r hyn a ddisgwyliwyd. Er bod Jodie wedi gwneud sawl ymdrech i gael rhai. Ar ben hyn, roedd llawer iawn o ganlyniadau dysgu i’w cyflawni, ac ar adegau roeddech chi’n teimlo eich bod yn rhuthro i mewn i’ch gwaith i wneud yn siŵr eich bod yn eu bodloni. Roedd hyn yn aml yn golygu nad oedd y gwaith yn llifo ac roedd yn gwneud tasg anodd yn anoddach fyth.
· Doeddwn i ddim yn teimlo bod ysgrifennu ‘myfyrdodau’ hir nad oedd yn ymwneud â fy rôl yn ddiddorol. Roeddwn i’n ei chael hi’n anodd iawn ac felly roeddwn i’n teimlo’n ddigalon iawn. Gwnaeth i mi ystyried rhoi’r ffidil yn y to o ran y cymhwyster ar sawl achlysur.
· Nid wyf yn teimlo mai ysgrifennu "myfyrdod" yn seiliedig ar astudiaeth achos yw'r ffordd orau o ymgysylltu â myfyrwyr gan nad yw’n ystyrlon iawn. Hefyd, nid oedd y bwlch rhwng addysgu ac ymarfer yn ddefnyddiol. Fi oedd yr unig un o'm maes oedd yn cwblhau'r cwrs hwn ac, ar adegau, roeddwn i'n teimlo'n ynysig iawn yn ystod yr ail flwyddyn gan nad oedd gen i unrhyw gefnogaeth gan gymheiriaid, na rhywun i drafod unrhyw faterion gyda mi fel myfyriwr.
· [bookmark: _Hlk192077823]Roedd rhai o'r myfyrdodau yn teimlo'n ailadroddus.
· Roeddwn i'n eu hoffi nhw i gyd ond yn gweld tasg C y myfyrdodau yn anodd. Mae'n dasg fawr iawn gyda chymaint o elfennau i'w hystyried.
· Cefais brofiad gwych gyda fy asesydd ymarfer a roddodd lawer iawn o wybodaeth broffesiynol a helpodd fi i ddatblygu ymhellach yn fy rôl a blynyddoedd cynnar fy hyfforddiant.


Cwestiwn

Rwyf wedi datblygu fy ngwybodaeth drwy wneud yr asesiadau.

· Rwy’n teimlo bod y cwrs hwn wedi datblygu fy ngwybodaeth bresennol ac wedi rhoi’r sgiliau i mi mewn meysydd eraill.
· Mae’r cwrs wedi fy ngalluogi i ddatblygu fy sgiliau a’m gwybodaeth dros y ddwy flynedd.
· Rydw i’n bendant wedi datblygu fy ngwybodaeth a’r ffordd rydw i’n ymarfer fel ymarferydd gwasanaethau cymdeithasol. Yr wyf bellach yn llawer mwy ymwybodol o’r angen nid yn unig i ddisgrifio ymyriad gydag unigolyn, ond hefyd i roi tystiolaeth o ddeddfwriaeth, a modelau i gefnogi’r ymyriad.
· Roedd y broses yn annog myfyrio ar ymarfer ac yn sicr mae wedi gwella fy ngwybodaeth a’m hymarfer.
· Rydw i’n ei chael hi’n anodd ateb oherwydd bod cymaint o rwystrau rhag gwneud y tasgau roedd yn ei gwneud hi’n anoddach dysgu ganddyn nhw, oherwydd roeddwn i’n ei chael hi’n eithaf anodd oherwydd doedd hi ddim yn glir beth oedd i’w ddisgwyl gen i. Fe wnes i adael yr ysgol yn 16 oed ac rydw i bellach yn fy 50au. Efallai pe baech chi wedi bod i’r brifysgol neu wedi bod yn fwy academaidd, byddai hynny’n haws, ond i mi, roeddwn i’n ei chael hi’n anodd iawn. Credaf y byddai canllawiau cliriach a mwy o strwythur rhwng y dysgu a’r asesiadau yn well.
· Treuliais gymaint o amser yn cwblhau'r asesiadau ysgrifenedig y mae'n rhaid fy mod wedi datblygu fy ngwybodaeth o'i gymharu â chyn i mi gwblhau'r cwrs, ond oherwydd straen y broses, nid wyf yn teimlo'n hyderus am hyn.
· Nid wyf yn teimlo mai ysgrifennu "myfyrdod" yn seiliedig ar astudiaeth achos yw'r ffordd orau o ymgysylltu â myfyrwyr gan nad yw’n ystyrlon iawn. Hefyd, nid oedd y bwlch rhwng addysgu ac ymarfer yn ddefnyddiol.
· Cyfnod addysgu a dysgu yn fwy na'r asesiadau. Ond roeddwn i'n hoffi sgwrs E gan fy mod i'n falch o weld faint roeddwn i'n ei wybod.
· Cefais y cyfle i gael adborth adeiladol a wnaeth fy ngalluogi i wella fy sgiliau asesu.
· Mae'r cwrs hwn wedi rhoi mwy o fewnwelediad i mi o'r polisïau, y gweithdrefnau a'r ddeddfwriaeth sy'n sail i waith ymarferwyr y Gwasanaethau Cymdeithasol.
· Nid oeddwn wedi asesu yn unol â'r Cod Ymarfer cyn y cwrs.


Cwestiwn

Rwyf wedi datblygu fy sgiliau drwy wneud yr asesiadau.

· Rwyf wedi cael cyfle i ddatblygu sgiliau ym mhob maes - ysgrifenedig, ymarferol, arsylwadol a thrafodaethau proffesiynol.
· Gwelwch y sylw blaenorol.
· Mae gennyf well dealltwriaeth o ddeddfwriaeth a sut y gall bywyd ac amgylchiadau personol blaenorol effeithio ar unigolyn.
· Rwy'n credu bod y cwrs yn ddwys yn academaidd ac rwy'n credu nad yw hyn yn addas i bawb. Byddai asesiadau ymarferol neu asesiadau sy’n berthnasol i’m rôl a’m grŵp cleient yn fwy addas.
· Yn yr un modd â chynyddu fy ngwybodaeth, mae'n rhaid fy mod wedi cynyddu fy sgiliau, ond nid wyf yn credu eu bod yn sgiliau y byddaf yn eu defnyddio byth eto yn anffodus, gan nad wyf yn defnyddio'r math hwn o ysgrifennu academaidd yn fy swydd ac nad wyf yn bwriadu ymgymryd ag unrhyw astudiaethau pellach.
· Nid wyf yn teimlo mai ysgrifennu "myfyrdod" yn seiliedig ar astudiaeth achos yw'r ffordd orau o ymgysylltu â myfyrwyr gan nad yw’n ystyrlon iawn.
· Ddim mewn gwirionedd. Roedd yr addysgu a'r gwaith ffurfiannol yn ymroi i'm sgiliau a'm gwybodaeth. Fe wnes i ond eu gweithredu a rhoi tystiolaeth iddynt yn yr asesiadau.
· Drwy gael adborth, mae pethau yr wyf wedi'u rhoi ar waith yn fy ymarfer wrth asesu i sicrhau fy mod yn casglu gwybodaeth ddefnyddiol ac addysgiadol gan roi dull sy'n canolbwyntio ar yr unigolyn ar flaen fy ymarfer.
· Mae cwblhau'r cymhwyster hwn wedi gwella fy ymarfer gwaith.
· Mae asesu yn parhau i fod yn bwysig iawn i mi. Fe wnes i fwynhau'r dysgu a chymhwyso'r dysgu.

Cwestiwn

Mae’r asesiadau wedi fy nghefnogi i ddatblygu yn fy rôl fel Ymarferydd Gwasanaethau Cymdeithasol.

· Mae’r cwrs wedi datblygu cryfderau presennol a newydd ac wedi fy nghefnogi yn fy ymarfer presennol.
· Gwelwch y sylw blaenorol.
· Ydyn ac nac ydyn - fel yr wyf wedi’i amlinellu’n gynharach.
· Nid wyf yn teimlo bod fy ymarfer wedi datblygu’n sylweddol, ychydig bach efallai, gan fy mod bellach yn fwy ymwybodol o’r fframwaith deddfwriaethol y mae gwasanaethau statudol yn seiliedig arno (er nad yw’r cyswllt hwn mewn ymarfer yn gryf oherwydd pwysau ar wasanaethau a chyfyngiadau cyllideb gan reolwyr). Am beth amser roeddwn i'n teimlo'n llai hyderus yn fy rôl oherwydd nad oeddwn i'n perfformio'n dda gyda'r asesiadau ysgrifennu academaidd, ond rwy'n credu fy mod i bellach yn adfer, diolch byth.
· Rwyf wedi bod mewn rôl debyg iawn ers bron i 12 mlynedd, gyda 2 awdurdod gwahanol. Rwy’n teimlo nad yw’r cwrs wedi fy nghefnogi i ddatblygu yn fy rôl mewn gwirionedd, ond mae wedi rhoi mwy o ddealltwriaeth i mi o effaith deddfwriaeth. Heb yr wybodaeth a’r profiad rwy’n meddu arno’n barod, rwy’n teimlo y byddai’r cwrs hwn wedi bod yn eithaf anodd o ran myfyrdodau ac arsylwadau. Fel rhan o’m gwaith, rwy’n cael cyfleoedd hyfforddi, goruchwyliaeth a chefnogaeth gan gymheiriaid rheolaidd, ac rwy’n teimlo y gallwn fod wedi datblygu’r wybodaeth a gefais drwy’r cwrs hwn mewn ffyrdd eraill.
· Byddaf yn parhau i ddefnyddio'r sgiliau rwyf wedi'u dysgu wrth i mi symud ymlaen yn fy ngyrfa.
· Mae'r wybodaeth rwyf wedi'i ddatblygu yn ystod y cwrs hwn wedi fy ngwneud yn fwy hyderus yn fy rôl. Mae gwell dealltwriaeth wedi golygu fy mod i'n fwy gwybodus yn fy rôl.
· Doeddwn i ddim wedi asesu cyn y cwrs.


Cwestiwn

Mae amserlen yr asesiadau yn addas.

· Yn heriol ar adegau oherwydd fy mod yn gweithio’n rhan amser.
· Rwy'n credu y byddai astudio wedi'i ddilyn gan asesiad yn well. Yn hytrach na blwyddyn o addysgu, yna blwyddyn o asesiadau, a oedd yn anodd iawn eu gwneud. Yn enwedig pan nad oedd arweiniad clir.
· Pe bai mwy o arweiniad ac enghreifftiau wedi cael eu rhoi cyn i’r asesiadau myfyrio ysgrifenedig ddechrau, yna mae’n debyg y byddai’r amserlen wedi bod yn addas, ond o ystyried yr amserlen, nid oedd yn ddigon hir, a oedd yn achosi straen sylweddol tua diwedd yr amserlen pan oedd angen estyniad.
· Rhy hir, ac mae un diwrnod yr wythnos yn ymrwymiad enfawr wrth weithio mewn amgylchedd prysur iawn. Hefyd, nid oedd yn ystyried bod gen i wyliau blynyddol cyfyngedig y mae angen i mi eu cymryd pan fo angen, ac nid yw hyn bob amser yn cyd-fynd â'r flwyddyn academaidd. Roedd hyn hefyd yn berthnasol pan awgrymwyd y gellid gwneud pethau “dros yr haf” neu “dros y Nadolig” oherwydd roeddwn naill ai’n gweithio neu’n cymryd amser o’r gwaith gyda fy nheulu.
· Dylai Tasg C fod wedi cael ei rhoi i ni yn gynharach. Mae'n asesiad mawr i'w wneud yn yr amser a gawsom.
· Mae'r ddwy flynedd ddiwethaf wedi gweithio'n dda.
· Byddwn wedi hoffi mwy o amser ymarfer cyn cael fy asesu.


Cwestiwn

Mae modd rheoli cyflymder yr asesiadau o fewn fy rôl.

· Mae bod yn drefnus yn allweddol.
· Yn heriol ar adegau oherwydd fy mod yn gweithio’n rhan amser.
· Roedd angen mwy o amser arnaf yn bersonol. Fodd bynnag, petai'r asesiad yn cael ei gynnal ar ôl pob modiwl, efallai na fyddai hynny’n wir. Rydw i hefyd yn teimlo bod cael asesiadau ar feysydd na fydda i byth yn gweithio yn ymddangos yn wastraff gan y gallai’r amser gael ei dreulio’n well ar fy ngrŵp cleient penodol.
· Cefais gefnogaeth dda gan fy nghyflogwr a chefais un diwrnod yr wythnos o absenoldeb astudio ar gyfer y flwyddyn ddysgu a'r flwyddyn asesu, a ddylai fod wedi bod yn ddigon o amser i gwblhau'r asesiadau, os nad oedd amser wedi'i wastraffu ar y dechrau fel yr eglurais yn gynharach, gan geisio deall a gallu ysgrifennu yn yr arddull sy'n ofynnol.
· Roedd llawer o waith i’w wneud ac mae gen i swydd brysur iawn hefyd – llawn straen ar adegau!!
· Roedd yn anodd iawn weithiau. Roedd gennym lawer o amser yn y flwyddyn 1af i gwblhau'r gwaith, ond dim yn yr ail. Rwy'n credu y dylwn i fod wedi defnyddio'r amser a gefais yn y flwyddyn gyntaf yn well.
· Ar adegau, roeddwn i'n ei chael hi'n anodd cwblhau'r gwaith sydd ei angen o fewn yr ail flwyddyn. Mae gweithio ym maes Gofal Cymdeithasol yn golygu nad oes byth yr opsiwn o lwyth gwaith cyson, mae'n drymach ar adegau ac yn ystod yr ail flwyddyn roedd fy ngwaith gwirioneddol yn fwy heriol. Mae hyn wedi gwneud hi’n anoddach cwblhau'r tasgau gofynnol i’r safon yr hoffwn i. Rwy'n teimlo bod colli'r un diwrnod yr wythnos ar gyfer y cwrs yn yr ail flwyddyn i ddim ond un diwrnod y mis yn rhoi llawer mwy o bwysau arnoch chi fel dysgwr/ymarferydd.

Cwestiwn

Roedd amlder y cyswllt â’m hasesydd mewnol yn ddigonol.

Ymatebion myfyrwyr

· Roedd yr holl aseswyr mewnol ar gael ac yn gefnogol.
· Roedd rhai mân broblemau gyda fy nhiwtor, lle nad oedd hi’n gallu cael gafael arnaf, ac roedd hyn oherwydd bod fy nhiwtor yn anfon e-bost at rywun sawl gwaith.
· Ychydig o gyswllt a gefais gyda’r asesydd mewnol. Fodd bynnag, dim ond yn rhan-amser rydw i’n gweithio.
· 2.5, rwy’n teimlo nad oedd fy asesydd bob amser ar gael pan oedd ei angen arnaf oherwydd ymrwymiadau eraill a’r terfynau amser byr a roddwyd. Roedd hyn yn golygu nad oedd hi’n bosib cael adborth bob amser. 
· Unwaith roedd yr aseswyr yn eu lle, roedd amlder y cyfarfodydd yn ddigonol. Fodd bynnag, byddai wedi bod yn ddefnyddiol cael yr aseswyr ar waith yn gynharach i gefnogi’r flwyddyn asesu, gan roi arweiniad ar arddulliau ysgrifennu a’r hyn a ddisgwylir.
· Byddwn yn awgrymu cytundeb mwy ffurfiol ar gyfer cyfarfodydd achos roedd hi’n anodd cysylltu â’m hasesydd ar brydiau.
· Nid oedd fy asesydd mewnol bob amser yn gallu cael amser i gwrdd pan roddais ddyddiadau. Roedd disgwyl i mi gyd-fynd â'u hamserlen a oedd yn gwneud fy rôl yn y broses asesu yn anoddach gan fod angen i mi gael fy asesu yn gwneud tasgau penodol nid dim ond gweithio gyda theuluoedd. Mae'r meini prawf hynny'n digwydd dim ond ar un ymweliad â theulu nid ar bob ymweliad. Mae angen i asesydd fod yn fwy hyblyg gydag asesiadau personol. Roedd hyn yn gwneud y broses asesu yn ddiymhongar ac yn teimlo fel tasg. Roedd wedyn yn golygu fy mod i'n gorfod cysylltu â’r teuluoedd sawl gwaith i newid cynlluniau y gellid eu hystyried yn rhai annhrefnus neu'n amhroffesiynol, gan beryglu’r berthynas rydw i wedi'u curadu gyda theuluoedd. Ni chefais unrhyw gysylltiad gyda'm hasesydd mewnol ar ôl cyflwyno'r tasgau'n derfynol. Dim e-bost i ddweud bod y wybodaeth wedi ei derbyn. Bu'n rhaid i mi ofyn sawl gwaith am yr adborth ysgrifenedig a'r canlyniad. Cwblhawyd yr holl adborth ar lafar mewn car ar ôl ymweliadau personol. Roedd disgwyl i mi gwrdd â therfynau amser a nodwyd gan yr asesydd gan ei fod yn diwallu eu hanghenion gwaith a'u hymrwymiadau academaidd eraill yn hytrach na dewis dyddiadau a fyddai'n rhesymol i mi. Doeddwn i ddim yn gallu cwrdd â therfynau'r asesydd a rhoddais resymau ymlaen llaw am hyn ond ni chawsant eu hystyried a dechreuais deimlo fel baich a heb gefnogaeth.
· Cefais sicrwydd hefyd, os oeddwn am gael cymorth pellach rhwng cyfarfodydd a ddyrannwyd, roeddwn yn gallu cael gafael ar hyn.
· Cefais hyn yn gyson, bu iddo weithio'n dda drwyddo.
· Roedd yn iawn a gwnaeth yr addysgwr sicrhau ei bod hi ar gael llawer.


Cwestiwn

Fe wnaeth y cyswllt a gefais gan yr asesydd mewnol fy nghefnogi i ddeall y dulliau asesu.


Ymatebion myfyrwyr

· Ni oedd y garfan gyntaf i ymgymryd â’r cymhwyster, felly mae’n ddealladwy bod rhywfaint o amwysedd o ran gwybodaeth i gefnogi ein gwybodaeth am y dulliau asesu, gan fod y cymhwyster yn newydd i bawb.
· Eglurwyd y dulliau asesu.
· 2.5, rwy’n credu nad oedd y dechrau hwyr o ran darparu’r asesydd mewnol yn wych. Hefyd, ni chafodd ganllawiau clir i’w rhannu gyda ni.
· Roedd fy asesydd yn ansicr o’r hyn oedd ei angen i ddechrau, ac roedd y ddau ohonom yn dysgu gyda’n gilydd. Nid oedd hynny’n ddelfrydol. Roedd yn teimlo’n ddigyswllt iawn am gryn amser, ac roedd yn achosi oedi wrth i mi allu bwrw ymlaen â’r gwaith ar gyfer yr asesiadau a oedd yn ofynnol.
· Roedd yn gwrs newydd ac felly rwy’n credu ein bod yn gweithio allan beth oedd ei angen gyda’n gilydd. Weithiau arweiniodd hyn at orfod gwneud newidiadau i’m gwaith pe bai’r panel yn cytuno’n ddiweddarach bod angen rhywbeth arall. Nid oedd y cyngor a ddarparwyd bob amser yn glir, oherwydd nid oedd fy asesydd yn gwybod chwaith.
· Doeddwn i ddim yn teimlo'n hyderus wrth ofyn i fy asesydd mewnol am gymorth gan fy mod yn teimlo eu bod yn teimlo bod eu rôl yn bwysicach. Nid oedd hyn yn meithrin perthynas waith cadarnhaol ac roeddwn yn ei chael hi'n anodd cael unrhyw gefnogaeth go iawn ganddynt gan nad oedd gen i berthynas â nhw.
· Roedd y gefnogaeth a roddwyd bob amser yn addysgiadol iawn.
· Roedd fy asesydd mewnol yn garedig iawn gyda rhannu ei gwybodaeth a'i phrofiadau. Roedd hi'n bwydo'n ôl yn dda ar ôl gwaith.


Cwestiwn

Fe wnaeth y cyswllt a gefais gyda fy asesydd fy helpu i baratoi ar gyfer y drafodaeth broffesiynol (Tasg E).

Ymatebion myfyrwyr

· Cawsom ein cyfeirio at y wybodaeth berthnasol yn y pecyn asesu, a oedd yn rhoi gwybodaeth am yr hyn a fyddai’n cael ei drafod ac yn rhoi awgrymiadau i ni ar sut i baratoi, a gwybodaeth y gallem ei defnyddio fel rhan o’r drafodaeth broffesiynol. Cawsom gyfle i gwrdd â’r asesydd ymlaen llaw. Yr unig beth y byddwn yn ei nodi yw bod rhywfaint o bwyslais yn cael ei roi ar bwysigrwydd trefnu amgylchedd ‘diogel’ ar gyfer y drafodaeth. Fodd bynnag, ar ddiwrnod y drafodaeth, roedd hi’n amlwg nad oedd yr asesydd mewn amgylchedd ‘diogel’, gan fod dyn i’w weld yn y cefndir (cafodd y drafodaeth ei chynnal o bell), yn ei gartref.
· Ni ddarparwyd llawer o wybodaeth gan fy asesydd. Darparwyd arweiniad a chyngor gan diwtor y coleg.
· Rwy’n teimlo fy mod wedi cael fy nghefnogi i baratoi i raddau. Soniodd yr asesydd allanol am gamgymeriadau teipio a gwallau, a gofynnodd pam nad oeddwn wedi’u newid, a dywedais fy mod wedi cael gwybod nad oeddwn yn gallu gwneud hynny gan fy mod eisoes wedi’u cyflwyno i’m hasesydd mewnol. Gofynnodd yr asesydd allanol hefyd pam nad oeddwn wedi darparu gwybodaeth yn Nhasg A ond pan ofynnais i fy asesydd mewnol, fe’m cynghorwyd nad oedd angen i mi wneud hynny. Roedd yn dibynnu ar y canlyniadau dysgu yr oeddwn wedi’u diwallu gyda’i hadborth. Yn dilyn trafodaeth gyda fy nghydweithwyr, rwy’n credu bod y gefnogaeth a gynhigiwyd yn wahanol (yr un asesydd).
· Fe wnaeth fy asesydd gwrdd â 3 myfyriwr, gan gynnwys fi fy hun, i gwblhau sesiwn grŵp i baratoi ar gyfer y drafodaeth broffesiynol, a chynnig hefyd i gynnal trafodaeth broffesiynol ymarferol gyda ni’n unigol, ac fe wnes i wrthod hynny, gan fy mod i’n teimlo bod y broses asesu wedi fy llethu’n llwyr bryd hynny. Cyn y sesiwn grŵp, rwy’n teimlo nad oedd unrhyw gymorth wedi fy mharatoi ar gyfer y drafodaeth broffesiynol.
· Dyma fy swydd felly roeddwn i’n hyderus fy mod i’n gwybod beth oeddwn i’n ei wneud a pham, felly doedd dim angen llawer o gymorth arna i.
· Roedd Lowri yn hynod gefnogol ac yn ddefnyddiol iawn wrth gynnig adborth cadarnhaol ynghylch cynnydd a'r drafodaeth broffesiynol. Darparwyd cyfeiriadau lle bo'n briodol ac roedd hi bob amser ar gael ar gyfer unrhyw gwestiynau oedd gen i.
· Gwnaeth Lowri gefnogi mi gyda hyn.
· Aeth Tasg E yn esmwyth, a rhoddwyd sicrwydd am hyn.
· Roedd y rhan hon yn anodd i mi, roedd y drafodaeth broffesiynol yn anodd gan nad oes unrhyw syniad pa gwestiynau fydd yn cael eu gofyn. Roedd edrych trwy'r holl waith/ pob tasg i baratoi yn llawer o waith, fodd bynnag, roedd y drafodaeth yn ddymunol.
· Mae Lowri bob amser wedi bod yn gefnogol iawn i mi a dwi'n ddiolchgar. Tiwtor ardderchog.

Cwestiwn

Ychwanegwch unrhyw gwestiynau neu sylwadau ar gyfer y tîm asesu.

Ymatebion myfyrwyr

· Diolch o galon i Goleg Pen-y-bont ar Ogwr sydd wedi bod yn hynod gefnogol i mi.
· Pan gefais derfynau amser estynedig ar gyfer darnau o waith, cefais eu bod yn gyffredinol dros y gwyliau, a oedd yn golygu bod yr holl diwtoriaid ar wyliau. Ni fyddai unrhyw un i gysylltu ag ef am unrhyw gymorth pe bai ei angen arnaf. Roedd hyn hefyd yn golygu na fyddwn yn cael unrhyw adborth ac y byddai’n rhaid i mi gyflwyno gwaith heb gymorth.
· Mae Lowri yn Diwtor rhagorol, mae'n meithrin perthynas gadarnhaol gyda'i myfyrwyr ac yn meithrin hyder a hunan-effeithiolrwydd yn y garfan. Yn fy marn i, roedd ganddi dasg anodd iawn gan iddi i beidio â dechrau'r cwrs gyda ni a llwyddodd i’n dal ni fyny a llenwi’r bylchau a grëwyd ar y dechrau ac roedd yn gallu symud yn gyflym ac yn effeithlon i sicrhau bod gennym yr holl wybodaeth a dealltwriaeth oedd ei angen arnom i gwblhau'r cwrs.
· Diolch i'm tiwtor a'm hasesydd ymarfer am fy nghefnogi drwy'r cwrs, byddwn wedi cael trafferth heb yr anogaeth a'r gefnogaeth gyson.
· Hoffwn ddiolch i fy aseswyr, Lowri a Trish am eu holl waith caled drwy gydol y cwrs. Roeddwn i'n teimlo fy mod i'n cael fy nghefnogi gan y ddau ac rwy'n ddiolchgar am eu gwybodaeth a'u harweiniad ar y cyd trwy gwrs anhysbys (oherwydd mai hwn yw'r cyntaf).
· Sicrhewch fod lleoliadau ymarfer mewn lle cyn gynted â phosibl os oes gennych ddysgwyr sydd ddim mewn rolau ymarfer.


Cwestiwn

Ychwanegwch unrhyw gwestiynau neu sylwadau ar gyfer y consortiwm.


Ymatebion myfyrwyr

· Hoffwn ddiolch i’r consortiwm am roi’r cyfle i mi gwblhau’r cwrs hwn, rwyf wedi mwynhau pob eiliad ohono. Diolch eto.
· Roedd y cwrs hwn yn drwm iawn o ran tystiolaeth ysgrifenedig ac yn cymryd llawer o amser, ac ni chafodd hyn ei helpu gan y ffaith nad oedd unrhyw arweiniad o ran nifer geiriau. Roedd y canlyniadau dysgu yn enfawr. A fyddai’n bosibl cael nifer penodol o ganlyniadau dysgu y gallwch eu dewis, gan y byddai hyn yn eich galluogi i dreulio mwy o amser ac i ganolbwyntio ar y meysydd yr ydych yn gweithio ynddynt ac sy’n berthnasol i’ch ymarfer? Byddai hyn hefyd yn sicrhau eich bod yn ysgrifennu “myfyrdod”.
· Yn ogystal â’r cwrs, bu’n rhaid i mi hefyd gwblhau profion mathemateg a Saesneg, a ychwanegodd at fy llwyth gwaith a’m hamserlenni. Nid oedd llawer o ryddid ar gyfer “bywyd”, sy’n cynnwys ymrwymiadau eraill, cyflyrau iechyd ac ati. Efallai fod angen ystyried hyn ar gyfer y garfan nesaf, yn ogystal â gwell dealltwriaeth o anghenion pob unigolyn sy’n dilyn y cwrs.
· Fel consortiwm, mae'n bwysig wrth ddechrau cymhwyster newydd i feddwl yn iawn am brofiad y myfyriwr yn ogystal â phrofiad y tiwtor. Roedd y cwrs yn ddatgymalog iawn. Nid oedd canlyniad y cymhwyster yn glir pan ddechreuodd y cwrs. Fe'i gwerthwyd i mi fel cyfwerth â blwyddyn gyntaf y radd gwaith cymdeithasol. Dywedwyd wrthym wedyn nad oedd hyn wedi cael ei benderfynu. Nid oedd yr asesiadau bob amser wedi'u nodi'n glir ar ddechrau'r cwrs ac ni esboniwyd porth y myfyrwyr yn llawn. Roedd hyn yn gwneud hi’n anoddach i ni fel dysgwyr gwblhau ein dysgu ein hunain ac roedd yn golygu bod dyddiadau cau wedi'u methu, dogfennau cofrestru ffurfiol anghyflawn a dryswch ynghylch cynllun tasgau. Treuliwyd y pum mis cyntaf yn cwblhau myfyrdodau wythnosol nad oedd yn berthnasol i ganlyniad y cwrs. Pan newidiodd y cwrs wedyn ac fe wnaeth Lowri gymryd drosodd, cafodd y cwrs wedyn ei esbonio i ni yn llawn, pum mis ar ôl i ni ddechrau.
· Rwy'n teimlo bod angen i'r consortiwm adolygu eu cynllunio a'u paratoi ar gyfer cwrs a dylid cael proses amlinellol ac asesu cadarn sydd wedi'i hamlinellu cyn i'r cwrs ddechrau.
· Dylid nodi'r cymhwyster yn glir ac ni ddylid ei roi i'r garfan fel dewis arall oni bai ei fod wedi'i gadarnhau.
· Roedd y cymhwyster yn ailadroddus iawn, gellid atgyfnerthu'r myfyrdodau yn adrannau llai ailadroddus mwy cadarn. Nid oes angen i IE ADY a datblygiad plant fod ar wahân. Nid oes angen i niwed dementia a'r ymennydd fod ar wahân gan fod llawer o'r ddeddfwriaeth yn debyg neu'n union yr un fath o ran cynllunio ac adolygu gofal a chymorth.
· Mae angen asesiad cynhwysfawr o addasrwydd ar gyfer y cwrs, roeddwn yn ffodus iawn i symud rolau o fewn fy awdurdod lleol, ond nid oedd myfyrwyr eraill ac mae hyn wedi rhwystro cynnydd.
· Hoffwn ddiolch i'm hawdurdod lleol a'm tiwtoriaid am y ffordd y gwnaethon nhw oresgyn fy rhwystrau penodol sy’n gysylltiedig â fy swyddogaethau cyfyngedig gyda fy symudedd oherwydd fy mharlysu.




Atodiad 2

Adborth gan gyflogwyr – holiadur

Dyma’r ymatebion a dderbyniom o’r holiadur a anfonwyd at reolwyr / cyflogwyr yr 17 myfyriwr a gwblhaodd y cymhwyster Ymarferwr Gwasanaethau Cymdeithasol Lefel 4 (YGC) City & Guilds, ac a gafodd eu hardystio ar ei gyfer. 

Cwestiwn 

Sut ydych chi’n teimlo mae cwblhau’r cymhwyster YGC wedi effeithio ar wybodaeth, hyder ac ymarfer eich gweithiwr?

Ymateb y cyflogwr

· Mae wedi ei wella. 
· Mae wedi annog mwy o fyfyrio.
· Mae wedi dysgu llawer ar y cwrs, yn benodol sut i gynnal asesiadau ac am ddeddfwriaeth berthnasol.
· Mae'r rhaglen wedi effeithio'n sylweddol ar allu'r myfyriwr i ymgymryd â'i waith o fewn gwasanaethau gofal cymdeithasol drwy roi sylfaen wybodaeth lawer ehangach iddo am ddulliau o weithio yng Nghymru. Mae hyn yn cynnwys bod ganddo wybodaeth ymarferol dda am y cyd-destun cyfreithiol sy’n aml yn cael ei ystyried gan staff uwch.

Cwestiwn 

Rhowch enghreifftiau o sut mae eich gweithiwr wedi gwreiddio ei wybodaeth a’i ddysgu yn ei ymarfer ers cwblhau’r cymhwyster YGC.

Ymateb y cyflogwr

· Maent yn cynnal asesiadau rhagarweiniol yn awr o fewn Assist ac yn cynnal rhai asesiadau ar gyfer timau gwaith cymdeithasol eraill.  
· Fel uchod - wedi annog mwy o fyfyrio.
· Wedi dychwelyd i’r rôl wreiddiol ac nid yw wedi bod yn rhan o unrhyw asesiadau pellach ers cwblhau’r cwrs. Nid ydym wedi penderfynu eto sut yr ydym am ddefnyddio’r rhai sydd wedi cwblhau’r cwrs, h.y. cynnal asesiadau lefel isel ar gyfer gweithwyr cymdeithasol, er enghraifft.
· Mae’r aelod o staff wedi gallu eirioli yn gadarnach dros unigolion gyda gweithwyr proffesiynol eraill a defnyddio lefel uwch o ddadansoddi beirniadol wrth asesu ac adolygu ymyriadau cefnogol ar gyfer y teulu.

Cwestiwn 

Pa wahaniaeth mae eich gweithiwr wedi’i wneud i’r gwasanaeth ers iddo gwblhau’r cymhwyster YGC?

Ymateb y cyflogwr

· Mwy o hyder wrth ddelio â phobl a rhoi cyngor. 
· Dim byd mewn gwirionedd. Mae’r gweithiwr bob amser yn cyfrannu 100% at y gwasanaeth.
· Fel y nodwyd uchod, mae wedi dychwelyd i’w rôl gweithiwr gwreiddiol, felly nid oes unrhyw beth wedi newid eto.
· Mae’r aelod o staff wedi gallu cyfrannu at werthuso ein gwasanaeth a’r darpariaethau a wnaed gan weithwyr proffesiynol eraill yn ein cymuned. Maen nhw bellach yn cydnabod yn llawn pwysigrwydd casglu adborth gan unigolion / teuluoedd maen nhw’n eu cefnogi, ac maen nhw’n gallu rhoi mwy o ystyriaethau deddfwriaethol a moesegol ar waith yn eu gwaith.
· Mae'r myfyriwr wedi gallu myfyrio ar ei ymarfer i raddau uwch ac mae hyn yn cefnogi ei allu i reoli ei rôl yn llwyddiannus a dod o hyd i ddatrysiadau yn well; mae hyn wedi adeiladu ar ei wytnwch cyffredinol ac yn hybu ei anghenion llesiant emosiynol. Rwyf wedi ei glywed yn cymhwyso damcaniaethau i'w waith ac yn hyrwyddo sylfaen dystiolaeth gyda chyfoedion. 

Cwestiwn 

Ydych chi’n credu bod cynnwys y cwrs cymhwyster YGC yn berthnasol i rôl yr YGC?

Ymateb y cyflogwr

· Roedd pob un wedi ateb ‘Ydy’.

Cwestiwn 

Fel y cyflogwr / rheolwr, rhowch sylwadau ar sut roeddech chi’n rhan o’r broses asesu a sut gwnaethoch chi gefnogi eich gweithiwr drwy gydol ei gymhwyster YGC.

Ymateb y cyflogwr

· Credaf mewn gwella gwybodaeth pobl o fewn y tîm a dywedasant fod ganddynt ddiddordeb mewn gwneud y cwrs felly fe wnes i sicrhau eu bod yn cael amser i gwblhau’r cwrs a’r asesiadau. 
· Yn cael diweddariadau rheolaidd ac yn sicrhau bod y gweithiwr yn cael ei annog i gwblhau tasgau.
· Trefnais gyfleoedd cysgodi gydag un o’n myfyrwyr YGC a bu’n rhaid i mi wneud sylwadau bob mis ar ei berfformiad / gynnydd.
· Rwyf wedi cyfrannu drwy roi adborth rheolaidd i’r myfyriwr ac i’r coleg ar gynnydd y myfyriwr. Rwyf hefyd wedi cynnig cymorth mentora yn ôl yr angen. Gan fod y myfyriwr yn rhan o’r garfan newydd, fe wnes i hefyd wrando ar ei farn am y rhaglen a’i annog i roi adborth.

Cwestiwn

A yw cwblhau’r cymhwyster YGC wedi galluogi cynnydd gyrfaol, neu wedi gwneud cynnydd gyrfaol yn fwy posibl i weithwyr? Rhowch sylwadau ar sut.

Ymateb y cyflogwr

· Ydy, rwy’n credu y bydd yn rhoi blas iddyn nhw o’r hyn sydd gan weithiwr cymdeithasol i’w wneud a bydd o fudd iddyn nhw gan nad yw’n yrfa i bawb. 
· Ydy.
· Nac ydy; mae’r gweithwyr sydd wedi dilyn y cwrs eisoes mewn swyddi gradd 7. Y cynnydd nesaf fyddai gradd 8 fel gweithiwr cymdeithasol, sy’n gofyn am gymhwyster gwaith cymdeithasol. Felly, nid yw’r cymhwyster hwn yn cael unrhyw effaith ar gynnydd gyrfaol, ar wahân i’r ffaith y byddai’n rhoi mantais o flwyddyn i’r rheini sy’n dymuno ymgymryd â gradd gweithiwr cymdeithasol y Brifysgol Agored. Fodd bynnag, mae'n wir nad oes gan y rhai sydd wedi gwneud y cymhwyster YGC o fewn PCC (yn ogystal â gweithwyr gradd 7 arall nad ydynt wedi gwneud hynny) unrhyw awydd i fynd ymlaen i fod yn weithwyr cymdeithasol. Mae'n debyg bod hyn yn endemig yn y proffesiwn gan nad yw bellach yn ddewis gyrfa dymunol.
· Ddim ar hyn o bryd.


Cwestiwn
A fyddech chi’n argymell y cymhwyster hwn i eraill?


Ymateb y cyflogwr

· Roedd pob un wedi ateb ‘Byddwn’.















Atodiad 3 – Astudiaeth Achos Shane Thomas Rydw i wedi gweithio i’r Cyngor ers 1995. Symudais i faes gofal cymdeithasol yn 2020, ychydig cyn Covid, heb unrhyw gymwysterau gofal cymdeithasol a dim ond rhywfaint o wybodaeth sylfaenol. Fi yw cydlynydd tîm y swyddogaeth Gwybodaeth, Cyngor a Chymorth (GCCh), fel sy’n ofynnol dan y Ddeddf Gwasanaethau Cymdeithasol a Llesiant. Yn ogystal â darparu'r swyddogaeth GCCh, rydyn ni’n cefnogi'r broses atgyfeirio. Cofrestrais ar y cymhwyster YGC i gynyddu fy ngwybodaeth am ofynion ac i allu cefnogi ymarfer. Mae’r cwrs wedi fy ngalluogi i wneud y ddau beth ac i gyrraedd y pwynt lle rydw i nawr yn mynd allan i asesu fel rhan o dîm gwaith cymdeithasol canolbarth Powys. Rwy’n teimlo mai’r cwrs yw’r union beth sydd ei angen ar rywun yn fy rôl er mwyn deall gofynion cyfreithiol a gallu cefnogi gydag asesu, darparu’r cynllun gofal a chymorth, ac adolygu. Mae fy ngwybodaeth wedi cynyddu’n aruthrol.
I gychwyn, roedd yn heriol gan mai dyma oedd y garfan gyntaf ac roedden ni i gyd yn dysgu. Rhaid i mi gyfaddef bod adegau pan oeddwn i eisiau dod â’r cwrs i ben, ond fe wnaeth fy nhiwtor fy nghael yn ôl ar y trywydd iawn, fel y gwnaeth fy asesydd. Roedd rhai rhwystrau yr oedd yn rhaid i ni eu goresgyn er mwyn bodloni’r gofynion asesu. Efallai y byddai’n werth ychwanegu fy mod i’n paraplegig, sy’n golygu fy mod wedi fy mharlysu o’m brest i lawr. Yn amlwg, mae mynediad yn fy nghadair olwyn yn broblem, ond fe wnaethom ei ddatrys fel y gallwn fodloni gofynion ymarfer drwy asesu mewn ysbytai neu gartrefi gofal. Mae pawb wedi bod mor gefnogol i mi, ac yr wyf yn ddiolchgar iawn.

O ran y dysgu, os ydych yn derbyn pobl fel fi eto, nad ydynt yn ymarfer fel rhan o’u swydd o ddydd i ddydd, ond sydd angen cyflawni’r gofynion, mae angen trefnu sut y gellir cyflawni hynny ar y dechrau. Roeddwn i gryn dipyn o’r ffordd drwy fy nghwrs a bu’n rhaid i ni feddwl am yr opsiwn gorau i mi. Roeddwn i’n mynd i ffaelu’r cwrs ac yn gwybod hynny. Roedd yn chwarae ar fy meddwl yn aml ac yn achosi nosweithiau di-gwsg. Byddwn yn casáu i unrhyw un orfod mynd drwy rywbeth tebyg.

I grynhoi – roedd y cwrs yn dda iawn, roedd y tiwtoriaid (ar ôl y flwyddyn gyntaf) yn wych. Mae’r wybodaeth sylfaenol am y Ddeddf, cymhwysedd, Codau Ymarfer ac ati yn ddefnyddiol iawn ac mae’r ymarfer wedi fy helpu i ddatblygu fel ymarferydd. Yn fy rôl fel cydlynydd, rwy’n gallu awgrymu newidiadau i’r ffordd rydyn ni’n gweithio, ac o’r cwrs rwyf wedi trefnu i’n Swyddogion Cyswllt GCCh fynd allan i gysgodi asesiadau a chymryd rhan yn y gwaith o ysgrifennu’r cynllun gofal a chymorth.

